
پێشەكی
كورتی  دیدارێكی  ئەگەرچی  نامیلكەیە،  ئەم 
گرنگە  باسێكی  قسەو  ب��ەڵام  خ��ۆی،  گرتوەتە 
بەتایبەت  ئاڵوگۆڕەكانی  و  روداوەك���ان  لەسەر 
هەڵبژاردندا  دوو  نێوان  لە  عێراق  كوردستانی 
یان لەكات و ساتی سەرهەڵدان و دروستبوونی 
قەیرانی سیاسی چ لەناوخۆی ئەحزابی سیاسی لە 
كوردستانی عێراق، چ لەدەرەوە لەگەڵ حكومەتی 
پێویستی  كە  ناوچەیەكاندا  قەیرانە  و  عێراقی 
كە  بەتایبەت  هەبوو.  ورد  لێكدانەوەیەكی  بە 
چاوەڕواندەكرێت هاوكێشە سیاسیەكان ئاڵوگۆڕی 

زۆر بەخۆیانەوە ببینن.
ئیبراهیمی عەلیزادە، سكرتێرى  دیدارەدا  لەم 
كۆمۆنیستی   حزبی  كوردستانی-  رێكخراوی 
ب��ارودۆخ��ی  لەسەر  ب���ەوردی  )كۆمەڵە(  ئێران 
كوردستانی  تری  پارچەكانی  لە  كورد  سیاسی 
بەگشتی  و  وەس��ت��اوە  سوریا  و  توركیا  ئێران، 
روانگە و رەخنە و لێكدانەوەكانی بەو شكڵەیە. 
بكات،  بارودۆخەكە  باشی  دراس��ەی  ك��ورد  گەر 
قازانجی  بە  سودمەندبێت  نێوەدا  لەم  دەتوانێت 
بەرژەوەندیەكانی خەڵكی كورد لە هەركام لەو 

پارچانە روداوەكان بچێتە پێش.

لە پەیوەست بە روداوەكانی سوریا، توركیا و 
دەخاڵەتی وڵاتانی ئێران و سوننی لە خۆرهەڵاتی 
ناوەراستدا. عەلیزادە بەوردی لەسەر هەموو ئەو 
ئەجێندایانە  ئەو  داهاتوی  و  قەیرانانە  و  كێشە 
وەستاوە و پێیوایە هەر كام لەو وڵاتانە بە خاتری 

بەرژەوەنديیەكانی خۆیان رۆڵ دەگێڕن.
لەم دیدارەدا بەوردی روانگەكانی خۆی لەسەر 
ناوچەكە  گرنگەكانی  و  گەرم  قەیرانە  زۆربەی 
سەرهەڵدانی  ب��ە  دەگ���ات  ت��ا  و  خ��س��ت��وەت��ەوە 
قەیرانەكانی نێوان سوریا، ئۆكرانیا و ململانێی 
)لە  نامیلكەی  گ��ەورەك��ان.  جەمسەرە  ن��ێ��وان 
زرگوێزەوە بۆ ئۆكرانیا( لێكدانەوەی روداوەكانی 
هەر چوار پارچەی كوردستان، وڵاتانی ئیقلیمی 
و ناوچەكەیە تا دەگات بە سەرهەڵدانی كێشەی 

روسیا و ئۆكرانیا.
هەڵمەت و بابان

كۆمەڵە  سكرتێری  ع��ەل��ی��زادە  ئیبراهیم 
)رێكخراوی كوردستان_حزبی كۆمۆنیستی ئێران(

 
 *ماوەیەكە میدیاكانی هەرێمی كوردستان زۆر 
)فۆكس( یان لەسەر بەرێزتانە، تیشك دەخەنەسەر 
ئێوە، لە دوایین چاوپێكەوتندا گلەییتان لە پارتی 

دیموكراتی كوردستان كردبوو، هۆكاری چییە؟
ئیبراهیم عەلیزادە: هەڵسەنگاندنی سیاسی و 
ڕەخنەی ئێمە بۆ بارودۆخی هەرێمی كوردستان 
كە  بكرێت،  س��ادە  گلەییەكی  بە  تێكەڵ  نابێ 
ئێمە لە پارتی دیموكراتی كوردستان كردومانە.
گلەیەكە پێوەندی بە دانانی دەفتەر )نوێنەراتی 
هەرێمی  پایتەختی  ه��ەول��ێ��ری  ل��ە  ك��ۆم��ەڵ��ە( 
كوردستانەوە هەیە و چارەسەر بونیشی ناكرێ 
گەلێك  ئێمە  تێبینیەكانی  و  رەخنە  بێت.  دژوار 

ئەولاتری ئەو مەسەلەیەن.

*ئەو ڕەخنە و تێبینیانەی كە باسی دەكەی لە 
سەر قەیرانی ئێستای حكومەتی هەرێم و بەغدا 

كامانەن؟
ئیبراهیم عەلیزادە: بە بڕوای من ئەوە لانی 
هەرێم  كەحكومەتی  دووەم���ە  ج��اری  بۆ  ك��ەم 
دەكەوێتە ناو بۆسەیەكەوە، كە نوری مالكی بۆی 

ناوەتەوە.
خەڵكی  دەنگی  بە  ئیشی  مالكی  هەركات 
عەرەبی سوننە مەزهەبی پارێزگاكانی كەركوك 
و دی��ال��ە دەب��ێ��ت، ه��ەرك��ات دەی��ەوێ��ت كۆماری 
هەرێم  حكومەتی  لە  ئەمەریكا  و  ئیسلامی 
هانبدات، بزوتنەوەی شۆڤێنی خۆی لەو ناوچانە و 

لە هەموو عیراق دەست پێدەكات.
عەسكەری  جوڵەی  تۆزێك  بە  پێشوو  جاری 
حیزبە  بە  ئەویش  پێكا،  خ��ۆی  ئامانجەی  ئ��ەو 
مەلە.  خستە  كوردستانی  چەكداری  سیاسەكان 
و كێشەكانی كورد  بەرەكایەتی  دوو  ئاكامدا  لە 
دابراوەكانی  ناوچە  و  كەركوك  لە  عەرەبی  و 
كوردستان پەرەپێدا و لە ئاوی لێڵ ماسی خۆی 

گرت.
ئابوری بوو، بە ناشەفاف  ئەم جارە بۆسەكە 
عێراقی،  گ��ازی  و  ن��ەوت  یاسای  هێشتنەوەی 
لە  ن��ەوت  پیشەسازی  پێشكەوتنی  ل��ە  چ��اوی 

نەوتیەكان،  گرێبەستە  لە  كوردستان،  هەرێمی 
دەوڵەتی  و  هەرێم  حكومەتی  لەنزیكبونەوەی 
كردبێ  بۆڵەیەكیشی  ئەگەر  و  نوقاند  توركیا، 
نەك  بینیوە،  هاندەری  دەوری  زۆرتر  بەكردەوە 

ئەوەی پێشی پێ بگرێت. 
روداوێكی  و هەرێم  بەغداد  ئێستای  كێشەی 

كتوپرو ناكاو نەبوو، چاوەروان كراوبوو. 
ئەو  ن��او  ك��ەوت��ە  ه��ەرێ��م  حكومەتی  بۆچی 
بەراوردێكی  بۆسەوە؟ حكومەتی هەرێم توشی 
خۆشبینانە لە هاوسەنگی هێز لە نێوان خۆی و 
دەوڵەتی ناوەندی بوو، هەروەها هەڵسەنگاندێكی 
بەرانبەر  ئەمەریكا  سیاسەتی  لە  نادەقیقی 
بوو.  كوردستان  هەرێمی  بە  بەرانبەر  عیراق، 
ئەوەی كە لە كێشەی هەرێم و بەغدا ئەمەریكا 

لایەنی بەغدا دەگرێ قابیلی پێشبینی بوو.
باش  عێراقی  دەس��ت��وری  مالیكی  ی��ەك��ەم، 
دەناسێ، دەزانی ئەگەر رۆژێك لە رۆژان كێشەی 
دەستوری بێتە گۆڕێ لە كوێ پێش بە تێپەربوونی 

حكومەتی هەرێم لە فیدراڵیەت بگرێت..
ئەمەریكای  سیاسەتی  مالیكی  دووەم: 
دەزانێ  واتە  دەناسێ،  بە كێشە كورد  بەرامبەر 
لەگەڵ  خۆی  كێشەی  ڕۆژان  لە  رۆژێ��ك  ئەگەر 
دەوڵەتی  ب���ەردەم  بەرێتە  هەرێم  حكومەتی 

چۆن  و  لێكیدەدەنەوە  چۆن  ئەمان  ئەمەریكا، 
هەڵوێستی لەبارەوە دەگرن .

بۆ ماوەیەك روداوەكانی مصر، سوریا، سەرجەم 
رۆژهەڵاتی  و  ئەفەریقا  باكوری  رووداوەك��ان��ی 
لە  عێراقی  مەسەلەكانی  و  كێشە  ن��اوەڕاس��ت 
بە  خ��ۆی  زۆر  خستبوو،  گرنگی  و  یەكەمین 
كێشەی عێراقەوە ماندو نەدەكرد، لەبەر ئەوەی 
كێشەی گەورەتری بۆ خولقابوو، ئەوماوەیە هەر 
لە  دووركەوتنەوە  كەمێك  و  خەمساردییە  ئەو 
كە  وایكردبوو،  ئەمەریكا  بۆ  عێراق  مەسەلەی 
چاوپۆشی  ئەمەریكا  لایوابوو  هەرێم  حكومەتی 
یاساكانی  لە  هەرێم  تێپەربونی  لە  دەك���ات، 

فیدراڵیەت بەرەو كونفیدراڵیەت و ... هیتر.
هەرێمی  ب��وون��ی  ف��ی��دراڵ  ب��ە  ئ��اش��ك��رای��ە 
لەو  ك��ورد  ن��ەت��ەوای��ەت��ی  كێشەی  ك��وردس��ت��ان 
جەمسەرە  چونكە  ناكات،  چ��ارەس��ەر  هەرێمە 
ئابوری،  لە  بریتین  كە  دەسەڵات  سەرەكیەكانی 
بەدەست  دەرەوە  پەیوەندییەكانی  و  ئەرتەش 

دەوڵەتی مەركەزییەوەن. 
ژێر  لە  دەتوانێت  تاماوەیەك  بارودۆخە  ئەو 
سێبەری  ژێر  لە  یان  كەسایەتیەكان،  سێبەری 
كۆتاییدا  ل��ە  ب��ەڵام  هەبێت،  درێ���ژەی  ڕاب���ردو 
ناوەندی  حكومەتی  قازانجی  بە  هەرسێكیان 

دەكەونە كار.. هەرێم دەیویست لەوە تێپەڕێت، 
تەنانەت هەندێكجار وا ناوزەند دەكرا، كە ئەمانە 
هەنگاونانە بۆ سەربەخۆ بوون، جۆرێك لە نزیك 
بوونەوەیە لە سەربەخۆیی هەرێمی كوردستان. 
كێشەكانەوە،  ناو  هاتە  كە  دیكە  فاكتەرێكی 
بریتی بوو لە دەوڵەتی توركیا بەبۆنەی ئەوەی 
بنەرەتی  و  هەمیشەیی  زۆر  پێوستییەكی  كە 
هەبوو،  كوردستان  و  عێراق  گازی  و  نەوت  بە 
كەڵك  سامانە  لەو  كە  ئەوەبوو  تامەزرۆی  زۆر 
هەناردە  بۆ  چ  خۆی،  خەرجی  بۆ  چ  وەربگرێت. 
كردنی. لەلایەكی دیكەوە دەوڵەتی توركیا دەزانێ  
عێراق،  بۆ  گرنگە  زۆر  سەرچاوەیەكی  ئاو  كە 
كە  عەرەبی  ناوەراستی  ڕۆژهەڵاتی  هەموو  بۆ 

بەشێكی زۆری لە وڵاتی توركیاوە دێت. 
ئامرازانەی  ئەم  هەوڵدەدات  توركیا  دەوڵەتی 
بۆ  بهێنێت،  ب��ەك��اری  بەدەستییەوەیەتی  ك��ە 
توركیا  دەوڵ��ەت��ی  خ��ۆی،  ئابوری  ب��وژان��دن��ەوەی 
دەیزانی كە ئابورییەكەی نەبوژێتەوەو هاوسەنگ 
بچێتە  ناتوانێت  ئەوروپا  ئابوری  لەگەڵ  نەبێت 
كێشەكانی  ن��ات��وان��ێ��ت  ئ���ەوروپ���اوە،  یەكێتی 
ناوخۆی وڵاتیش چارەسەر بكات، بە تایبەت لەو 
دنیای  هەموو  ئابووری  قەیرانی  كە  دەورەی��ەدا 
دەست  دەستیاندایە  هەمووی  ئەمانە  گرتەوە، 

ناوەندی  خستە  كوردستانیان  هەرێمی  و  یەك 
بەرژەوەندیەكانی دەوڵەتی توركیا.

دەرفەتە  ل��ەم  هەوڵیدا  هەرێم  حكومەتی 
كەڵك وەربگرێت، لەجیاتی ئەوەی بۆ دیاریكردنی 
چاوی  بێت،  ن��اوەن��د  لە  چ��اوی  خ��ۆی  سیاسەتی 
بێدەنگ  ماوەیەك  بۆ  مالیكی  بوو،  ئەنكەرە  لە 
كێشەی  هەمیشە  مالیكی  دیارە  بێگومان  بوو، 
بەڵام  دروس��ت��ك��ردووە،  هەرێمی  حكومەتی  بۆ 
ن��ەوت،  كێشەی  كە  كۆتایی  ساڵەی  دوو  ئ��ەم 
گۆڕێ  هاتە  ن��ەوت  یاسای  پەسەندكردنی  یان 
دوایانخست،  مایەوەو  هەڵواسراوی  بە  هەروا  و 
گرێبەستەكاندا  لە  ڕاستەوخۆ  و  شەفاف  قسەی 
نەدەكرد، جۆرێكیشیان پیشاندەدا كە بە شتێكی 
كاتێك كە حكومەتی هەرێم  دیكەوە سەرقاڵن، 
گفتوگۆكانی لەگەڵ دەوڵەتی توركیا دەستپێكرد، 
ئەو فەرمو لێكردنەیان دایە دەست كۆمپانیاكان 
توركیا  حكومەتی  كە  دڵنیابن  و  دەتوانن  كەوا 
ئەوانیش  دەك���ات،  پشتگیریان  و  پشتیوانی 
هاتن بە ملیۆنان دۆلاریان خەرجكرد، كە نەوت 
لولەی  كە  گ��ەورە،  هێنانی  بەرهەم  گەیشتە 
مالیكی هاتە  ئەوجار  ئامادەبوو،  تەواو  نەوتەكە 
دەنگ ئەو تەڵەیەی كە نابویەوە ئێستا دەستیكرد 
چوون  بگرێت.  نێچیرەكەی  بچێت  كە  ب��ەوەی 

ئەرێ  پێیانوتون  و  ئەمەریكا  دەوڵەتی  لای  بۆ 
وتویانە  بكەن،  دابەش  عێراق  دەتانەوێت  ئێوە 
ئەمە  پێیانوتون  نییە،  مەبەست  وامان  شتێكی 
دابەشكردنی عێراق نییە ئەی ئەمە جیابوونەوە 
نییە، لە كاتێكدا ئەوان مەركەزیەتی كوردەكان 
بكەن،  فەرمون خۆتان شرۆڤەی  ئەنكەرە،  بۆتە 
دەستوور  برگەكانی  لە  یەك  كام  لەگەڵ  بزانن 
ی��ەك دەگ��رێ��ت��ەوە، وت��ی��ان ئ��ێ��وە ڕاس��ت��دەك��ەن 
ڕاستدەكەین  ئێمە  ئ��ەگ��ەر  وت��ی��ان  ئەوانیش 
فەرمون هاوكارمان بن، وا هات كە سەفەرەكەی 
ه��ەڵ��وەش��ای��ەوە،  ئەمەریكا  ب��ۆ  مسعود  ك��اك 
قەوانەی كۆنی بونی یەكێتی و پارتی لە لیستی 
تیروردا لێدرایەوە، ئەمە لە حاڵێكدایە ساڵەهایە 
سەردانی  حزبە  دوو  ئەم  ڕابەرانی  و  سەركردە 
واشنتۆن دەكەن و گەورە بەرپرسانی ئەمەریكا 
دێنە هەرێم چاویان بە سەركردەكانی هەردوو 
حزب دەكەوێت، ئەمە فشارێك بوو كە خستیانە 
هێنایە  دەستوری  ئامرازی  مالیكیش  سەریان، 
هەرێمیان  حكومەتی  واقیعدا  لە  ئەمانە  گۆڕێ ، 
لاواز كرد، ئەوجا دەستیانكرد بە كارتی فشار كە 
ساڵێك  هەموو  ئێمە  كە  بودجە،  لە  بوو  بریتی 
بودجەمان ناردووە چەند وەختە بودجەمان دابین 
كردووە ساڵی وابووە دوانزە ملیار، ساڵی وا هەیە 

ملیار،  شەش  و  ملیار  هەشت  ساڵێك  ملیار،  نۆ 
كەواتە لەم چەند ساڵەدا هەر پارە رؤشتووە بۆ 
ئەوەیە  ئ��ەوان  پرسیارەكەی  بەڵام  كوردستان، 
پارەمان  ئێمە  كە  ساڵەدا  چەند  ل��ەم  ئایا  كە 
جێبەجێكردوە،  خۆتان  بەڵێنەكانی  ئێوە  ناردووە 
كتابێكی  و  كە حساب  بكات  لەوە  گوزارشت  كە 
دەفرۆشن،  نەوت  كە  بكەن،  ڕەوان��ە  شەفافمان 

گومرگ وەردەگرن، دەرامەتتان هەیە.
كۆمەڵێك پرسی لەم چەشنەیان هێنایە گۆڕێ، 
حكومەتی هەرێمیان خستە ژێر فشارەوە، لێرەدا 
حكومەتی هەرێم دەیتوانی چی بكات، دەیتوانی 
بچێتە لای دەوڵەتی توركیا و پێی بڵێت دەی فەرموو 
ئەوە ئێستا كاتیەتی پشتگیریمان بكەن، چونكە 
ئێوە دەوڵەتێكی گەورەی ناوچەكەن پشتگیریمان 
بكەن، بەڵام دەوڵەتی توركیا ئەوكاتە ریشی لە 
گرێ و كێشەیەكی تردا بوو، دەوڵەتی توركیا لەو 
پوچەڵكردنەوەی  بۆ  ئامرازێك  بە  بوو  كاتانەدا 
ژێر  واتە  ئێران،  بەرامبەر  ئەمەریكا  سیاسەتی 
بەژێر چی پارە و پوڵی فرۆشراوی نەوتی ئێران 
دەك��را،  ئێران  نقڵی  توركیاوە  رێگای  لە  ب��وو 
جمهوری ئیسلامی ئێران توانی بووی لە رێگای 
توركیاوە ئەو گەمارۆیانەی كە كرابوونە سەری 
لەو رێگایەوە پێچیان بداتەوە. هەرچی ئەمەریكا 

و ئەوروپایە هەوڵیاندەدا ئەو گەمارۆیانەیان چڕتڕ 
بكەنەوە، هەستیان دەكرد كۆماری ئیسلامی ئەو 
ناكات،  گوشار  بە  هەست  پێویستە  كە  جۆرەی 
كەلێن و كەلەبەری بۆ دەربازبوون دۆزیوەتەوە، 

بۆیە هەوڵیاندا ئەو ڕێگایانەی لێبگرن .
ئەمە لە كاتێكدایە كە ئەردۆگان تامی شیرینی 
دەڕۆی  و  دەه��ات  ه��ەروا  كە  پوڵەی  پ��ارەو  ئەو 
ئەندازەیەك  تا  وڵات��ەك��ەی  ئابوری  چەشتبوو، 
ئەوە  دەس��ت��ب��ەرداری  ئاسانی  بە  ب��وژان��دب��وەوە 
ن��ەدەب��وو، ن��اچ��ارب��وون ه��ەروەك��و ك��ورد دەڵێت 
كەمێك گوێی بكێشن، هەتا ئەوكاتەی )فەتحوڵا  
گوڵەن(یان كە بەرهەڵستكارێكی ئەردۆگان بوو 
چەندینجار  ئەردۆگان  كە  ئ��ەوەی  هاندا.  لێیان 
دەرەكی  دەستی  ئەمە  دەڵێت  لێدوانەكانیدا  لە 
كە  دەڵێت  جارە  جار  شارێتەوە،  ناشی  و  تێدایە 
دەستی ئەمەریكای تێدایە ڕاستە. ئەمەریكا ئەو 
پەیامەی پێ گەیاندن كە ئەوان لە سنوری خۆیدا 
ئەردۆگان  مەوقعیەتی  ڕاكێشاوە،  پێتان  زیاتر 
زەعیف دەبێت، هەوڵدەدات بۆ ئەوەی ڕەزامەندی 
)فەتحوڵا  فشارەكانی  بەدەستبهێنێت  ئەمەریكا 
ناچار  بكاتەوە  پوچەڵ  خۆی  ركەبەری  گوڵەن(ی 
عێراق  مەركەزی  دەوڵەتی  بە  بەرامبەر  دەبێت 
هەڵوێستێكی نەرمتر بنوێنێت، پشتی حكومەتی 



ە 
ەو

ێز
گو

زڕ
ە 

ل
نیا

كرا
ئۆ

ۆ 
ب

16

واتە  ب��ەری��دا،  ك��رداری��ش  بە  ب��ەرب��دات  هەرێم 
بەبێ  دەمێنێتەوە  نێوەدا  لەو  حكومەتی هەرێم 
كردبێت،  درێژماوەی  بینییەكی  پێش  كە  ئەوەی 
بودجە  بڕینی  حاڵەتی  ل��ە  ئابوريیەكەى  ب��ۆ 
پێشبینی  ئ��ەوەی  بەبێ  نەبێت،  زۆر  كاریگەری 
ئەوەی كردبێت لە روی یاساییەوە چۆن دەتوانێت 
تێپەر بێت لە یاساكانی فیدراڵی، وەڵامی چی بێت 

بۆ ئەمانە.
*ئایا وەڵام هەیە؟

مەرجەی  بەو  هەبێ ،  وەڵام  دەیتوانی  بەڵێ   
وەڵامەكە  كرابایە.  ئامادە  بۆ  جەماوەری خەڵكی 
نین.  یاساكانی كافی  و  فیدراڵیزم  بوو.  سیاسی 
سیاسەتێكی  بەڵام  دەوێ ،  زیاترمان  دەسەڵاتی 
قەبەی لەم چەشنە ناكرێ  لە پشت دەرگای داخراو 
ئامادە  بۆ  جەماوەری  بوو  دابرێژرێت.پێویست 
بكرێ ، تاكو لە پێناوی بەریەوەبردنیدا فیداكاری 
بۆ بكەن، چونكە ئەو ئامادەكاریە نەكرابوو، بۆیە 
كە  بوو،  داوێكەوە  بە  هەرێم  حكومەتی  دەڵێم 

مالیكی نابویەوە.
سیاسەتە  ئەو  كە  نییە،  ل��ەوەدا  مەسەلەكە 
هەڵەیە، بەڵكو ئەو سیاسەتە نەیتوانی پشتیوانی 
خەڵكی بۆ دەستەبەر بكرێت، تا خەڵك ئامادە بێت 

لە پێناو بەرێوەبردنی فیداكاری بۆ بكات.

دەخاتە  فشار  ئەمەریكا  پێتوایە  كاتێكدا  *لە 
نەوتی  نەفرۆشتنی  بەرامبەر   لە  ئەنكەرە  سەر 
هەرێم، پشتیوانی سیاسەتی مالیكی دەكات كە 
ناوەند،  كردۆتە  ئەنكەرەی  كوردستان  هەرێمی 
چەند  لەماوەی  لەمسەرەوە  بۆچی  بەغداد  نەك 
ساڵی رابردودا رێگا بە گەورە كۆمپانیاكانی وەكو
ن��ەوت  ك��ە  دەدات  خ��ۆی  مۆبیل(  )ئیكسۆن 
دەربكات، لە كاتێكدا كە دەزانێت ئەمانە كێشەیان 
لەلایەكی  نین،  یاسایی  و  چونكە شەفاف  هەیە، 
ترەوە كە حكومەتی هەرێمی كوردستان توشی 
لە  ئایا  لێناكات،  پاڵپشتی  دەبێت  قەیرانە  ئەم 
ئەم  هەر  كۆمپانیاكانیشەوە  هاتنی  سەرەتای 
ئێستادا  لە  یان  هەبوو،  تێروانینەی  و  بۆچون 
بارودۆخەكە پێویستی بەوە كردووە كە ئەمەریكا 
لە  پشتیوانی  كە  لەوەدایە  بەرژەوەندییەكانی 
و  توركیا  فشارانەش  لەو  یەكێك  بكات،  مالیكی 

هەرێمی كوردستانە؟     
ئیبراهیم عەلیزادە: چەند تێبینییەك هەیە لەم 
ئابوری  سیاسەتی  ئەوەیە،  یەكێكیان  بارەیەوە 
كۆمپانیاكان یەك بەیەك هاوتەریب نییە لەگەڵ 
بەڵێ   كۆتاییەكەی  راستە  دەوڵەتاندا،  سیاسەتی 
دەوڵەتان كاریگەری لەسەر كۆمپانیاكان دادەنێن، 
هەرچەندە دەزانن كۆمپانیاكان چەند نەتەوەیین. 

هیچ كۆمپانیایەك نییە، بتوانرێ بەوردی بزانرێ 
كە لە فڵانە قۆناغی دیاریكراودا سیاسەتی فڵانە 

دەوڵەت بەسەردا ناسەپێ.
سەربەخۆیی  ئابوری  سیاسەتی  كۆمپانیاكان 
خۆیان دادەرێژن. كۆمپانیا هەیە لەو كۆمپانیایانەی 
ئەمڕۆی  دیكەی  دەوڵەتی  زۆر  لە  ناوتانبرد  كە 
دنیا گەورەتر و سەرمایەدارتر و دەوڵەمەندترن، 
گرنتی  و  زەمانەتی  كۆمپانیاكان  لەبەرئەوە 
خۆیان لە لێكدانەوەو شرۆڤەیەك وەردەگرت كە 
ئەوەیە  مەسەلە  بارودۆخەكە.  لەسەر  هەیانبوو 
كە  توركیا  وەك  گەورەی  دەوڵەتێكی  دەیانزانی 
دەوڵەتێكی گرنگ و دیارە لە ناوچەكە لە پشتیان 
نەوتەكە  بیرە  با  ج��ارێ  نییە،  كێشەیەك  بێت 
رابكێشرێت،  نەوتەكە  لولە  یان  هەڵبكەندرێت، 
ئەو نەوتە ئەمڕۆش دەرنەهێندرێت لە ئایندەدا 
ئەوانیشەوە  رێگەی  لە  ه��ەر  و  دەردێ��ت  ه��ەر 
گرێبەستانەی  ئەو  بەپێی  ئەوان  دەفرۆشرێت. 
دەرهێنانی  پێناوی  لە  پارەیەكە  كردویانە  كە 
ن��ەوت خەرجی دەك��ەن و  وەری��دەگ��رن��ەوە، بە 
رێگای  لە  لەكۆتاییدا  دەكەنەوە  پەیدای  ئاسانی 
بەدەستدەهێنن،  زۆرت��ر  قازانجی  فرۆشتنەوە 
دەوڵەتی ئەمەریكا بۆ پێشیان بگرێت و نەهێڵێت 
كار بكەن، ئەوان كاری خۆیان دەكەن، پێویستە 

كۆمپانیا گەورەكانی ئەمەریكی و ئەوروپی بێن 
لێرە پیشەسازی نەوت پەرەپێبدەن، ئەوە كێشە 

نییە، چونكە دواجار سیاسەتیان بۆ دادەنرێت .
ئەم  ئاسایشی  ئ��ای��ا  ئ��ەوەی��ە،  مەسەلەكە 
كۆمپانیانە لە مەترسیدایە؟ ئەوان لێكدانەوەیان 
مەترسییەوە،  نەكەوتبوە  ئاسایشیان  ئەوەبوو 
لەكاتێكدا دەیانزانی عێراق بەو هەموو نا ئارامی 
تێیدایە،  و كوشتارەی كە  ئاسایشە و شەڕ  نا  و 
ئەوە كەركوكە كە گۆمی خوێنە، بەڵام نەوتەكەی 
ئەوان  نییە،  كێشەیان  ئەوان  دەڕوات،  بەردەوام 
تێدا  ئاسایشیە گیانی خەڵكی  نا  دەیانزانی ئەم 
دەكات،  خۆی  كاری  نەوت  لولەی  بەڵام  دەچێت، 
لەبەر ئەوە دوو میكانیزمی جیاوازن، هەرچەندە 

لە كۆتایشدا پەیوەندیان بەیەكەوە هەیە.
باو و كلاسیكی هەیە كە دەڵێت  *قسەیەكی 
دەبێتە  ی��ان  موسیبەت،  دەبێتە  ی��ان  )ن���ەوت 
كوردستان  خەڵكی  خ��ەڵ��ك(،  ب��ۆ  خۆشبەختی 
پێیانوابوو كە دەبێتە خۆشگوزەرانی بۆیان، كەچی 
لە  نەوت  پارەی  ئەوەیە كە  ئێستا قسەی خەڵك 
كە  ئەوەی  گەیشتۆتە  خەڵك  تەنانەت  یە،  كوێ 
ئیتر باسی دەوڵەتی كوردی مەكەن، لە چاوەڕوانی 
موچەی  مانگ  دوو  ناتوانن  كە  مەگرن  رام��ان 
كارمەند و موچەخۆرەكانتان بدەن، ئەم بۆچوونانە 

ناواقعیەتی حكومەتی  یان  واقعییە،  پێتوایە هی 
لەبەرئەوەی  دەردەب���رێ  كوردستان  هەرێمی 

نەیتوانیوە روداوەكان باش بخوێنێتەوە؟ 
پیشەسازی  پەرەپێدانی  عەلیزادە:  ئیبراهیم 
نەك  كارێكی  كوردستان  هەرێمی  لە  ن��ەوت 
بوو، كارێكی  بەڵكو درەنگیش  نەبوو،  هەر زوو 
هەرێمی  لە  ك��ورد  خەڵكی  ب��وو،  پێویست  زۆر 
كوردستان دەتوانێت هیچ زەرەرێك نەكات، لەوەی 
كە بیرە نەوتییەكان لێبدات بۆریەكان رابكێشێت 
بەو  بەڵام  بكات،  ئامادە  ئیمكانیاتێك  هەموو  و 

مەرجەی كە كلیلەكەی بەدەست خۆی بێت.
كە  ڕانەگیرێت  ئ��ەوە  چ��اوەڕوان��ی  لە  خەڵك 
سفرەیانەوە.  سەر  دێتە  نەوت  پارەی  زویی  بە 
گرێ   بێ  و  شەفاف  هەیە  ب��ارەوە  لەم  هەرچی 
لەوانە  حاڵەتەدا  ل��ەو  بێگومان  بێت.  گ��ۆڵ  و 
بەڵام  نەهاتبان،  كۆمپانیانە  لەو  بەشێك  بوو 
بەو  دەب��وو  دروس��ت  ئاراستەیەكی  ئاراستەكە 
مەرجەی خەڵك تێگەشتایە لێی، خەڵك بیزانیایە 
بۆ  راكێشراوە  ی��ەك  ب��ۆری  دەیڵێن  ئ��ەوەی  كە 
تانكەر دەچوون بۆ  یان ئەوانەی كە بە  توركیا، 
حساب  بەڵام  نەدەبوون،  گرفت  ئەوانە  ئێران، 
بوایە، بۆ خەڵك ئەوكات خەڵكی  وكتابی رۆشن 
لەو  تێدەگەیشت  كوردستان  هەرێمی  لە  كورد 

بوایە  پێویست  هەركات  پێناویدا  لە  مەسەلەیە، 
ئەوا گرفت و كێشەكانیشی قبوڵ دەكرد، بەڵام 
كێشە ئەوەیە سیاسەتێكە دروست بەكار نەهێنرا 
لە پێناو ناردنە دەرەوەی نەوت دا. دەوڵەتی توركیا 
هەرێمی  تاكو  دەب��وو،  بەهرەمەند  لێی  زیاتر 
كوردستان بەوەی كە پارەی ترانزیتی وەردەگرت، 
بەوەی كە نەوت بە نرخێكی هەرزانتر بە خۆی 
دەدرا، بەوەی كە پارەی سەرجەم نەوتەكەی لای 
دەبوژاندەوە،  پێ  خۆی  ئابوری  و  رادەگرت  خۆی 
وەكو بارمتەیەك لای بوو، كە لە كاتی پێویستدا 

فشار پێ بخاتە سەر هەرێمی كوردستان. 
ب��ارزان��ی سەرۆكی  ف��ش��اران��ەی  ئ��ەو  ئ��ەی   *
هەرێمی كوردستان لە چییەوە سەرچاوە دەگرێت، 
توندمان  وەڵامێكی  كە  دەكات  ئەوە  هەڕەشەی 
توشی  هەرێم  حكومەتی  ئاشكرایە  دەب��ێ��ت، 
قەیرانی ئابوری بووە، لەروی سیاسی یەوە توشی  
بۆشاییەكی سیاسی بووە كە نەیتوانیوە حكومەت 
پێكبهێنێت، ناڕەزایەتی خەڵكیش لەم مەسەلانەدا 
هەیە، ئەم فشارانە چین؟ ئایا بارزانی سەرۆكی 
هەرێمی  حكومەتی  و  ك��وردس��ت��ان  هەرێمی 
بەرامبەر  بەدەستەوەیە  كارتێكیان  كوردستان 
یان شتێكی  حكومەتی عێراق كە موعجیزەیەك، 

سەرسوڕمان بكات؟

ئەم  مەنتقیەوە  لەڕوی  عەلیزادە:  ئیبراهیم 
سەرەكی  فاكتەری  سێ  بە  دەتوانێ  سیاسەتە 
پشت ئەستور بێت، یەكەم پشتیوانی جەماوەری 
هێزی  سێیەم  بەهێز،  ئابوری  دووەم  خەڵك، 
چەكداری تەیار و بە توانا. خۆ ئەگەر پشتیوانێكی 
بێت هەرەشەكە  بوو  دابین  بۆ  دەوڵەتیشی  نیو 
لەم  كام  هیچ  ئەگەر  ب��ەڵام  دەك��ات،  بەهێزتر 
حیسابیان  دوژم��ن  نەبوبەن،  دابین  فاكتەرانە 
مانۆرێكی  وەك  تەنیا  هەڕەشەكردن  ناكات،  بۆ 

دیپلۆماسی چاوی لێدەكرێت. 
هەموو  ئ��ەم  ناخوێنیتەوە  ئ��ەوە  ب��ۆ  *ئ��ەی 
بۆ  هەیە  كوردستان  هەرێمی  لەسەر  فشارانەی 
بێت،  كوردستان  هەرێمی  هەیمەنەی  شكاندنی 
لە بەرامبەر ئەو بەرەو پێش چونانەی بەتایبەتی 
نەوت بونیادی ناوە، لەلایەن جەمسەرگیری ئێران 
دەسەڵاتە  ه��ەردوو  چونكە  مالیكی،  و  سوریا  و 
قەیرانانە،  لەو  بوون  دابەش  زلهێزەكەی هەرێم 
كە  ئ��ەوان��ە  هەموو  شیعە،  سوننەو  قەیرانی 
وەكو ئەوەی كە تۆ دەڵێی چۆن بوون بە تەڵەی 
نەوتەوە، بەو جۆرەش بوون بە تەڵەی ئەو قەیرانە 
سیاسیانەی كە لە ناوچەكەدا خوڵقاوە، بۆ نمونە 
كوردستانی  ڕۆژئاوای  لە  ئاڵوگۆڕێك  كاتێكدا  لە 
پێكهاتووە، پارتی دیموكراتی كوردستان دژایەتی 

بە  دەكات،  پشتگیری  نیشتمانی  یەكێتی  دەكات، 
كوردستان  دیموكراتی  پارتی  كە  تر  واتایەكی 
لە  دەك��ات  توركیا  سیاسەتەكانی  پشتیوانی 
سیاسەتەكانی  پشتیوانی  یەكێتیش  ناوچەكەدا، 
بەشار  دژایەتی  یەكێكیان  یان  دەك��ات،  ئێران 
ئەسەد دەكات، ئەوەی تریان بەشێوەكی ترە، تۆ 
لەسەر  ناوچەیی  قەیرانێكی  ئەمانە  وانییە،  پێت 

هەرێم هەیە بۆ شكاندنی هەیمەنەی؟
ئیبراهیم عەلیزادە: بێگومان كۆماری ئیسلامی 
هەیە،  ك��اری��گ��ەری  ك��رد  باستان  وەك��و  ئ��ێ��ران 
بە  پەیوەندیدارە  كە  جێگایەی  ئەو  تا  ئێستاش 
سیاسەتی دەرەوە، قسەی كۆتایی لە سیاسەتی 
ئیسلامی  جمهوری  عێراقدا  مەركەزی  دەوڵەتی 
توانیویەتی  مالیكی  دەوڵەتی  دەیكات،  ئێران 
ئەمەریكا  سیاسەتی  نێوان  لە  هاوسەنگییەك 
هەڵسوكەوت  جۆرێك  واتە  پێكبهێنێت،  ئێران  و 
بەدەست  هەردولایان  ڕەزامەندی  بتوانێت  بكات 
كاتی  دەزان��ی��ن  ئ��ەوە  ئێمە  نمونە  بۆ  بهێنێت، 
حزبە  دەوڵەتی  ئیسلامییە  جمهوری  ئەوە  خۆی 
شیعەكانی عێراق ئاشت دەكاتەوە دەیان نێرێتە 
دەكاتەوە،  ئاسایی  بۆ  پەیوەندییان  و  واشنتۆن 
لەژێر كاریگەری و رێنوێنی و هێڵ بۆ كێشانی 
ئێراندا ئەو كارانە كراوە، لەبەر ئەوە ئاشكرایە 

دەبێت هەموو كەس ئەو حسابە بكات.
هیچ كام لەو دەوڵەتانە بە تەبیعتی خۆیان و 
بە پێی بەرژەوەندیەكانیان خەمخۆری هەیمەنەی 
حكومەتی هەرێم نین، هەر كات بۆیان بگونجێ 

لە شكاندنی ئەو هەیمەنەیە دەست ناپارێزن. 
بە  و  ئ��ێ��ران  ب��ۆ  ن���اردن  ئاشتی  پەیامی  ب��ە 
دیپلۆماسی لەگەڵ جمهوری ئیسلامی، سیاسەتی 
كوردستان  هەرێمی  س��ەر  ل��ە  ئ��ێ��ران  رژێ��م��ی 
دەبینین  لەكاتێكدا  بەتایبەت  نابێتەوە.  پوچەڵ 
لە  توركیاش  و  ئێران  نێوان  هێزی  هاوسەنگی 
هەرێمی كوردستان بە قازانجی توركیادا گۆراوە، 
هەر بۆیە كۆماری ئیسلامی ئێران تواناكانی خۆی 
و فشاری خۆی بەكاردێنێت، كە ئەو هاوسەنگیە 
جمهوری  بێگومان  خۆی.  جێگەی  سەر  بێنێتەوە 
ئەم  بۆ  دەیكات  كە  دڵسۆزیانەی  ئەو  ئیسلامی 
حزب و ئەو حزب، ئەو موجامەلاتەی كە دەگوترێ  

بە مانای ئەوە نییە كە فشار بەكارناهێنێ. 
ئەمڕۆ  توركیا  دەوڵەتی  ترەوە گەر  لەلایەكی 
بە هۆی بارودۆخێك كە تێیدایە سازشێك دەكات. 
سبەی رۆژ كە دەوڵەتی مەركەزی عیراق ئەوەی 
لە  پشت  ئاسانی  ب��ە  ب��دات  پێی  دەی���ەوێ   ك��ە 
حكومەتی هەرێم و حیزبەكانیشی دەكات ئەوە 

سەرەتایترین ئەزمونی ئەو ناوچەیەیە. 

دەوڵ��ەت��ی ل��ەم ی��ەك دوو س��اڵ��ەی دوای��ی��دا 
ناكامی یەك لە دوای یەكی بەسەردا  كۆمەڵێك 
بزوتنەوەی  مەعنەوی  ڕابەری  بە  خۆی  هاتووە، 
یەك  لەماوەی  ئ��ەوە  دەزان��ی  عەرەبی  بەهاری 
دوای  سەرەتای  رۆژان��ی  ب��وەوە.  پوچەڵ  ساڵدا 
هاتنە سەركاری ئیسلامییەكان ئەردۆگان دەچوو 
ئەو  و  وڵات  ئەم  شانازییەكەوە سەردانی  چ  بە 
وڵاتی دەكرد، وەكو ڕابەری مەعنەوی  و سیاسی 

هەموو ئەو بزوتنەوانە بێت، ئەوە پوچەڵ بووە.
لە  كە  پێیانوابوو  سەرەتا  ئابوریدا  بواری  لە 
قەیرانی جیهانی ڕزگاریان بووە، بەڵام دەركەوت 
دەیانویست  گ��رت��ۆت��ەوە.  ئەوانیشی  پێی  ك��ە 
توركیاوە  ڕێگای  لە  مەركەزی  ئاسیایی  نەوتی 
بگوازنەوە، بۆ ئەوروپا و بەپەلە ئابورییەكەیانی 
لەگەڵ  ن��ەك��را،  ب��ۆ  ئ��ەوەی��ان  ببوژێننەوە  پ��ێ 
ئاشتی  پ��رۆس��ەی  نەیانتوانی  ك��وردەك��ان��ی��ش 
لەناو خۆیاندا دەنگ و هەرای زۆر  بەرێوەبەرن، 
لە  ناڕەزایەتی  بەرزبۆتەوە،  گەندەڵی  لەسەر 
ئەستەنبوڵ سەریهەڵدا ئەوانە هەمووی كۆمەڵێك 
ناكامین كە كاریگەری دەبێت لەسەر سیاسەتی 
كە  سیاسەتێك  بەتایبەتی  وڵات��ەدا،  لەو  دەرەوە 
بینا  هەلپەرستی  سیاسەتی  بناغەی  لەسەر 
بە  بەرامبەر  توركیا  سیاسەتی  چونكە  كرابێت، 

ئەوروپا سیاسەتێكە كە بناغەی مادی و واقعییە 
بەڵام  بڵێین سیاسەتێكی سەقامگیرە،  دەتوانین 
بە هەرێمی كوردستان  بەرامبەر  سیاسەتەكەی 
فرسەتەكان.  لە  ب��وو  وەرگ��رت��ن  كەڵك  تەنها 
سیاسەتی توركیا بەم پێوەرانە هەڵبسەنگیندرێت.
لە  چین،  بۆ  ئەمەریكاوە  لە  دارایی  *قەیرانی 
وڵاتانی  پەڕی  ئەو  تا  كۆریاوە،  تا  پاكستانەوە 
بوون،  دارایی  قەیرانی  توشی  ئەوروپا  یەكێتی 

بەشێكی زۆر لە بانكەكانیان ئیفلاسیان كرد.
نەبوو،  ب��اس  هیچ  كوردستان  هەرێمی  لە 
باش  بارودۆخەكە  جیهان  هەموو  لە  لەكاتێكدا 
كوردستان  هەرێمی  بەپێچەوانەوە  كەچی  بووە، 
توشی قەیرانی دارایی گەورە بووە و كاریگەری 
هۆكارانەی  لەو  جگە  واتە  داناوە،  خەڵك  لەسەر 
هەرێمی  بۆچی  بڵێیت  پێم  دەكرێت  باسمكرد 
كوردستان توشی تەنگەشەیەكی ئاوا گەورە بووە، 
سیاسییەكان  هێزە  نێوان  ململانێی  پێتوایە  یان 
لە  كە  گۆرانە،  و  پارتی  و  یەكێتی  تایبەتی  بە 
پێكبهێنن،  حكومەت  ناتوانن  رۆژدا  ماوەی)200( 
هەروەها چاوەڕوانی زۆریان لە خەڵكی هەیە لە 
خەڵك  دیسانەوە  مانگەدا  ئەم  هەڵبژاردنەكانی 
دەنگیان  و  دەنگدان  سندوقەكانی  پای  بچێتەوە 
ئاڵۆزانەدا،  هاوكێشە  و  جیاوازی  لەم  بدەن.  بۆ 

دەگەیەنێت  كوردستان  هەرێمی  ئەمانە  وات��ە 
حزبانە  ئەو  بەرپرسەكانی  لە  یەكێك  بەكوێ، 
هەرێمی  ب��ەردەم  لە  گ��ەورە  مەترسی  پێیوایە 

كوردستاندایە؟ 
قەیرانی  بەراوردكردنی  عەلیزادە:  ئیبراهیم 
لەگەڵ  ك��وردس��ت��ان  هەرێمی  ئ��اب��وری  دارای���ی 
دنیادا  پێشكەوتوی  وڵاتانی  ئابوری  قەیرانی 
نەبۆتە  كوردستان هێشتا  زووە، هەرێمی  جارێ  
بگرێت،  پێدا  ئابوری خۆی  لەسەر  كە  دەوڵەتێك 
یاسای  پێی  بە  كوردستان  هەرێمی  ئ��اب��وری 
فیدراڵی بە ئابوری عێراقەوە گرێدراوە و ئابوری 
قەیرانەكەی  سیاسی  هۆكاری  بە  عێراقیش 
سیاسی  قەیرانی  كاتێك  تا  و  دیكەیە  جۆرێكی 
ئابوریەكەی  نەكرێت،  چارەسەر  ئەمنیەكەی  و 

سەقامگیر نابێت.
لە  ئ��اب��وری  م���اوەی  درێ��ژ  ستراتژێكی  لێرە 
گۆڕێدانییە و ئابوری ئەو وڵاتە ئەمڕۆ بۆ سبەینێ 
و  دەكرێت  سەرف  هەیە  بەرێوەدەچێت.پارەیەك 
وردە  وردە  بەڵام  دەچێت،  بەرێوە  خەڵك  ژیانی 
بەهەر رایەك كە حكومەتی هەرێم لە بوون بە 
پێكهاتەیەكی ئابوری تارادەیەك سەربەخۆ نزیك 
جیهانی  ئابوری  تەنگەشانەی  ئەم  دەبێتەوە، 
هەرێمیش دەگرێتەوە، ئیتر كۆمپانیاكان هاتوون 

لێرە، بەڵام ریشەیان لە رۆژئاوادایە و پارە لێرە 
خەرج دەكەن قەیران ئەوانیش دەگرێتەوە.

هەرێمی  ئ��اب��وری  ك��ێ��ش��ەی  گ��ەورەت��ری��ن 
كوردستان بایەخ نەدانبووە بە بواری كشتوكاڵ. 
چەند  لە  ب��وو  هەرێمێك  كوردستان  هەرێمی 
كە  ئیمكانیەتەی  ئ��ەو  دەی��ت��وان��ی  روی��ەك��ەوە 
هەیەتی بیكات بە بنەمایەك بۆ ئابوری خۆی بێ 

ئەوەی چاوی لەسەر نەوت بێت .
چەند  بوایە،  سەرمایەگوزاری  دەب��وو  ن��ەوت 
نەوت لە ژێر زەوی هەیە وەك خەزێنەیەكە، كە 
داهاتوو،  بۆ  وڵاتە  ئەو  سەروەتی  دەبێتە  هەر 
ب��ەڵام  بكرایە،  ب��ۆ  حسابی  بەجۆرێك  دەب���وو 
بنێن،  كارگەدا  بێن  نەبوو  ئەوە  ئەڵتەرناتیڤیش 
خشت  و  بیناسازی  كاروباری  بۆ  راستە  كارگە 
بەڵام  ئاساییە،  ئەوشتانە  چیمەنتۆ  و  بلۆك  و 
قسەش لەسەر ئەوە نەبوو پیشەسازی بەگشتی 
ئێرە  ئابوری  ئەوە  بنەمای  لەسەر  و  ببوژێننەوە 
دابنێن. هەمیشە دەتوانی بە واریدات و بەهێنانی 
ئەو كەلوپەلانە لە دەرەوە پێداویستییەكانی ئێرە 
دابین بكەیت. ئەگەر رۆژێك لە رۆژان ئەوانە لە 
بازاڕدا پەیدا دەبن، هیچ نەبێت ئەوە دەرگای چین 
كراوەتەوە كاڵای هەرزان دێتە ئەم وڵاتەوە، بەڵام 
ئەوەی كە جێگەی بە هیچ شتێك پر نەدەكرایەوە 

كشتوكاڵ بوو، كشتوكاڵێكی مۆدێرن و ئەمڕۆی 
ئابوری  تەماشاكەن  كوردستان،  هەرێمی  لە 
كراوە  بینا  كشتوكاڵ  بنەمای  لەسەر  ئیسرائیل 
و ئەمەیان كردووە بەوەی كە پێی دەڵێن )كۆما 
گەشەكردنی  بۆ  سەرەتایی(  سەرمایەی  كردنی 
دوارۆژی وڵات، لێرەش ئاو و زەوی بەپیت هەیە، 
خۆ ئەگەر كرێكاریش لە كاری خۆی نامۆ نەبێ 
ئەو وڵاتە وڵاتی ئەویش بێت، دەتوانێ  ببێت بە 
دەوڵەمەند ترین ناوچەی روژهەڵاتی ناوەراست. 
بوو،  كێشە  گەورەترین  ئ��ەوە  من  بەبروای 
شتی  زۆر  بەڵكو  فەرامۆشكردن  هەر  نەك  كە 
دیكەشی لەگەڵ خۆیدا هێنایە گۆرێ، ئەو وردە 
لادێكانی  و  دێهات  لە  خەڵك  كە  كشتوكاڵەی 
هەرێم دەیانكرد ئەوەش پوكایەوە و نەما، هەموو 
كەس بوو بە موچەخۆر و تاعین كراو، ئەمەش 
وایكرد نە شوان پەیدا دەبوو، نە وەرزێرێك دڵی 

بەو دەرامەتە خۆشبوو كە دەستیدەكەوت.
بەڵام ئەم كارە بە دەوڵەت دەكرا، لەبەرئەوە 
سیاسەتە  بەو  كشتوكاڵی  بوژاندنەوەی  ك��اری 
نەدەكرا كە دەڵێن هەر ماڵە چەند دانە مەڕیان 
ببوژێتەوە،  ئ��اژەڵ��داری  كە  ئ��ەوەی  بۆ  دەدەینێ 
ئاوایی ئەمە بە  یارمەتی دەدەین بە فڵانە  یان 
پرۆژەی گەورە دەكرێت، چونكە پرۆژەی گەورەیە 



ە 
ەو

ێز
گو

زڕ
ە 

ل
نیا

كرا
ئۆ

ۆ 
ب

30

چاوی لە داهاتی كورت ماوە نییە.
ئابورییەوە  ڕوی  لە  بڵێم  دەمەوێت  كەواتە 
ئایا لە ژێر زەوی رای  نەوت كاری خۆی دەكات، 
دەگرێت، یان دەیهێنێتە دەرەوە، ئەمانە هەردوكی 
قبوڵە بەڵام دەبێ  حیسابی ئەوەی بۆ بكەی كە 
هەرێمی  لە  نەوت  داهاتی  بە  دەستراگەیشتن 
بێت،  ئابوری  بابەتێكی  ئەوەی  پێش  كوردستان 

كێشەیەكی سیاسیە. 
فەرامۆش  زوو  زۆر  خەڵك  دووەم  فاكتەری 
بەرامبەر  بوو  خەمسارد  خەڵك  خرا،  پەراوێز  و 
هەستێكی  ب��ە  ئ���ەوەی  جیاتی  ل��ە  دەس����ەڵات 
بە هەستی  بێت،  پەروەردە  كۆمەڵایەتی گشتی 
بەرگری لە بەرژەوەندی تایبەتی بەرجەستە بوو، 
واتە هەركەسە لە فكر و قازانجی خۆیدا بوو، لە 
دژوارترین ساڵەكانی حكومەتدا خەڵك ئاوا نەبوو، 
هەموو  خەڵكدا  لەنێوان  هەبوو  هاوپشتییەك 
سەختییەكی قبوڵ دەكرد، ئەو هەموو تاوانەی كە 
حكومەتی بەعس دەیكرد نەدەبووە هۆی ئەوەی 
كە خەڵك لە پێشمەرگە بتەكێتەوە و پشتیوانی 
لە  نەدەبوون  شتێكیش  هیچ  نیگەرانی  نەكات، 
ئەنفال و كیمیاباران كردن و دەربەدەری و ئەو 
هەموو نەهامەتیە كە هات بەسەر ئەو خەڵكەدا 
چونكە  داب��دەن،  خەڵكە  بەو  چۆك  نەیانتوانی 

بزوتنەوەكەیان رەوا بوو، چونكە بە گژ رژێمێكی 
دیكتاتوری جینایەتكاردا چووبوون. ئەم خەڵكە و 
ئەو هێزەی لەو وڵاتە پەنگی خواردبوەوە، ئەگەر 
لە دەسەڵات نامۆ نەبێ  تەنانەت دەیتوانی پیلانی 

دەوڵەتانی هەرێمیش پووچەڵ كاتەوە. 
قەیرانی  رووب���ەڕوی  كوردستان  *هەرێمی 
پێكنەهێنانی حكومەت بۆتەوە كە بە بۆچونی تۆ 
ململانێی پێنج هێزە براوەكە، یان بەتایبەتی تر 
پارتی، گۆران( هەرێمی  ئەو سێ هێزە)یەكێتی، 
كوردستان بەكوێ دەگەیەنێت، هەروەها هۆكارە 
هێزانە  ئەم  ململانێی  كێشەو  سەرەكییەكانی 
بۆچی دەگەرێتەوە، تاچەند ئەم هێزانە دەتوانن 
لە داهاتودا یەكگرتوانە بەردەوام بن، یان جارێكی 
تر هەرێمی كوردستان توشی رووبەڕوی قەیران 
وكێشەی دەسەڵات و ئۆپۆزسیۆن بوون و شەڕ و 

كوشتار بێتەوە ناكۆكی و ململانێ دەبێتەوە؟
 ئیبراهیم عەلیزادە: بەبڕوای من بونی پێنج 
هێز كە لەگەڵ یەكتری خەریكی ململانێن هیچ 
دیاردەیەكی سلبی نییە، لە هەموو دنیادا هەروایە 
ململانێن  خەریكی  ه��ەن  ج��ۆر  ج���ۆراو  هێزی 
فكری،  سیاسی،  بواری  لە  و  هەیە  ناكۆكیان  و 
كێشەكە  بەڵام  دەكەن،  ململانێ  ستراتیجییەوە 
نەچووەتە  دیموكراتیك  نەریتی  كە  ل��ەوەدای��ە 

ناخی ئەو كۆمەڵگایەوە. نەبۆتە كولتور، نەبۆتە 
دامەزراو و موئەسەسە. ئەو نەریتە بریتی نییە لە 
كۆمەڵێك رێوشوێن، كۆمەڵێك فۆرمۆل، سونەتی 
جەماوەرە  ناخی  ناو  بچێتە  دەبێت  دیموكراتیك 
وەڵام��دەرەوە  جەماوەر  بە  بەرانبەر  دەسەڵات  و 
بە  ویست  ن��ەی��ان  ج��ەم��اوەر  ك��ات  ه��ەر  و  بێت 
كە  دەسەڵاتێك  بتوانن  دیاریكراو  مكانیزمێكی 
خۆیان پێانداوە لێی وەربگرنەوە. دەبێت بوار بۆ 
هەموو  رەخسابێت،  هەموان  سیاسی  بەشدارى 
بەرامبەر  بزانێت  پابەند  بێ   خۆی  دەبێت  كەس 
نمونە  بۆ  دیموكراتیك،  پرنسیپێكی  بەهەموو 
لە  بۆرژوازیشدا  دیموكراسێكی  چوارچێوەی  لە 
خەڵكی  دەنگی   %30 بە  هەیە  حزب  فەرەنسا 
دێتە سەر حكوم، بەڵام لە رۆژی دوای ئەوە كە 
هاتە سەر حكوم، ئەگەر كێشەیەك هەبێت ئەوە 
بەڵام  پێشەوە،  دەیبەنە  یاسادا  چێوەی  چوار  لە 
لێرە كەلێنێك كە دروستبووە لە نێوان دەسەڵات 
و خەڵك لە جیاتی ئەوەی ئەو ململانێیانە بكاتە 

شتێكی ئیجابی دەیكات بەشتێكی سلبی.
لە  خ��ۆی  هێزانە  ئ��ەو  بونی  من  ب��ڕوای  بە 
نییە، بەڵام ئەوەی  خۆیدا هۆكاری ئەو قەیرانە 
هۆكاری  بكەن  چارەسەر  كێشەكان  ناتوانن  كە 
ئەو ناكامییە كە سەرجەم هەرێم توشی بووە، 

)ئەسپەكان  دەڵێت  هەیە  فارسی  مەسەلەیەكی 
ل��ە س���ەرب���ەرەوژوری ق��ەپ ل��ە یەكتر دەگ��رن( 
لەوانە  كام  هیچ  ئ��ەوەی  لەبەر  من  ب��روای  بە 
نایەنەوێت بەتەنیا بەرپرسیارێتی ئەو بارودۆخە 
ناتوانن كێشەكانیان  لە كۆتاییدا  ئەستۆ،  بگرنە 

چارەسەر بێت.
دەكاتەوە  جەخت  كە  ئەوەی  گۆڕان  بەنمونە 
و  دەوێ���ت  ئ���ەوەم  و  وەزارەت  ف��ڵان��ە  ل��ەس��ەر 
ئەوەنییە  كێشەكە  ن��اوێ��ت،  وەزارەت��ان��ەم  ئ��ەو 
پۆستێك  ئ���ەوەی  ل��ەس��ەر  بكات  ململانێی  ك��ە 
نییە،  ساغ  لەوەدایە  كێشەكە  بێنێت.  بەدەست 
ئەو  نازانێت  چونكە  دەسەڵاتەوە،  بچێتە  لەوەی 
سبەینێ  ن��اوی  دەچێتە  ئ��ەو  ك��ە  دەس��ەڵات��ەی 
كە  خەڵكەی  لەو  یان  دەسكەوتێك،  دەبێتە  بۆی 
متمانەیان پێكردووە دوری دەخاتەوە. یان هێزی 
كوردستان  هەرێمی  یەكگرتووی  پێشمەرگەی 
حزبە  هەر  چونكە  نەهاتووە،   پێك  كردەوە  بە 
هێزی  كە  حزبێك  هەیە،  خۆی  چەكداری  هێزی 
ئیمكانیاتی  و  پوڵ  پارەو  دیپلۆماسی،  چەكدار، 
هەیە لە ناوچەیەكی وەكو رۆژهەڵاتی ناوەراست 
بە  تەنیا  شۆڕشگێڕانەدا  غەیرە  سەردەمی  لە 
لەسەر  ن��اك��ەوێ .  دەس���ەڵات  لە  خەڵك  دەنگی 
دەبێت  پ��ەی��دا  كێشە  دەس���ەڵات  دابەشكردنی 

ناتوانرێت لەوڵاتێكدا كە پرەنسیپی دیموكراتیك 
لە  تەنیا  دەس��ەڵات  دابەشكردنی  نەچەسپابێت 

ڕێگای دەنگی خەڵكەوە نییە .
*دیموكراسی دەتوانێت چ فاكتەرێكی كاریگەر 

بێت لەو بابەتەدا؟
ئیبراهیم عەلیزادە: ئەگەر خەڵك رێز بۆ دەنگی 
شێوەكان  لە  شێوەیەك  بە  ئەگەر  دابنێت،  خۆی 
دەنگدان  و  خەڵك  دەنگی  سەر  نەخرێتە  فشار 
تەعبیر لە ئیرادەی ئازادانە و راستەوخۆی دەنگدەر 
كوردستانیش  هەرێمی  لە  دیموكراسی  بكات، 
و  پەرلەمانێك  دنیا  ه��ەم��وو  وەك��و  دەت��وان��ێ��ت 
حكومەتێكی شەرعی لە چوارچێوەی ئەو نیزامە 
سەرمایەداریە،  نیزامێكی  كە  كۆمەڵایەتیەدا 
لێبكەوێتەوە، بەڵام كاتێك پرنسیپی دیموكراتێك 
ن��ەك��ەوت، ئەو  لە س��ەرەوە و لە خ���وارەوە جێ 
مەرجانەی كە باسكران بەرێوە نەچون، قوڵایی 
بەو  تۆ  ب��وو،  سەر  لە  گومانی  دیموكراسیەكە 
میكانیزمە و لە رێگەی دەنگدانەوە هێزێكت لە 
دەسەڵات خستووە بەبێ ئەوەی لە روی واقعییەوە 

لە دەسەڵات كەوتبێت. 
* تۆ هەرچەندە پێتوایە جیاوازییەكانی نێوان 
و  سیاسی  ئایدۆلۆژی  روی  لە  پارتی  و  یەكێتی 
پێیانوایە  هەندێك  بەڵام  نییە،  زۆر  بەرنامەوە 

نیشتمانی  یەكێتی  وەكو  دیموكراتی  هێزێكی 
عەقیدە  و  میدیای  ئ��ازادی  ل��ەرووی  كوردستان 
هێزێكی  بەرامبەر  لە  ڕۆژ  بە  ڕۆژ  ئەوانەوە  و 
دیموكراتی  پارتی  وەكو  هێزێكی  یان  سونەتی، 
تێیدا  باسمكرد  فاكتەرانەی  ئەو  كە  كوردستان، 
ئاساییە،  ئەمە شتێكی  ئایا  لاوازە سەردەكەوێت 
دەرئەنجامی  لە  باستكرد  تۆ  ئ��ەوی  وەك  ی��ان 
بە  وابەستەیە  یاخود  دیموكراسی،  نەبوونی 

هۆشیاری كۆمەڵگاوە؟
هۆشیاری  من  بەبڕوای  عەلیزادە:  ئیبراهیم 
زۆر  دیموكراتیك  پرنسیپی  بەرێوەبردنی  و 
ل��ەی��ەك��ەوە ن��زی��ك��ن، وات���ە ئ��ەو خ��ەڵ��ك��ەی كە 
ناو  دەخاتە  دەنگێك  راستە  دەدات  دەنگ  دەچێت 
و  ئامادە  چۆن  دەنگە  ئەو  بەڵام  سندوقەكەوە، 
پەروەردە كراوە و هاندراوە، سونەتی دیموكراسی 
بەوە دەڵێم ئەگەر ئەو كەسەی كە دەنگ دەخاتە 
خۆی  دەن��گ��ەی  ئ��ەو  بۆ  ڕێ��ز  سندوقەكەوە  ن��او 
دابنێت و بە واقعی بزانێت كە چارەنوسی خۆی 
دیاریدەكات، تا ئەوەی كە دەچم دەنگێك دەخەمە 
دابین  ئەوەی مەسڵەحەتێكم  بۆ  ناو سندوقەكە 
بێت، یان خۆی نەزانێت لەو دەنگەی خۆی چۆن 
كەڵك وەردەگرێت، ئەمانە هەمووی ناتوانێت لە 
وڵاتێكدا كە سونەتی دیموكراسی دابین نەبووە 

ئەوە  لەبەر  جەماوەرەوە،  جەرگەی  ناو  نەچۆتە 
تەنیا دەنگ نییە، كە دەسەڵات یەكلایی دەكاتەوە  
كاریگەر  هێزێكی  وەك��و  گ���ۆران  *پێتوایە 
ئەو  حكومەت  ن��او  بۆ  بەچونی  ئۆپۆزسیۆن  و 
هەبووە  لێی  خەڵك  كە  چاوەڕوانییەی  و  ئیمتیاز 
دەتوانێت  پێچەوانەوە  بە  یان  دەستیدەدات،  لە 

ئیمتیاز كۆبكاتەوە؟
هەیە  پەیوەندی  ئەوە  عەلیزادە:  ئیبراهیم 
چۆن  حكومەت  ناو  دەچێتە  وەختێك  كە  بەوەی 
حكومەت  ناو  چووە  ئەگەر  دەكات،  هەڵسوكەت 
و خۆی بە ڕەنگی ئەوان دەرهێنا، ئەگەر بوو بە 
قەزاوەتەی  ئەو  هەر  ئەوە  ئەوان  وەكو  هێزێك 
لەبارەوە دەكرێت كە لە سەر ئەوانی تر دەكرێت، 
بەتایبەت كە خاوەنی هێزی چەكدار و ئیمكانیاتی 
دارایی زۆر نییە وەك ئەوان، لەبەر ئەوە هەردولا 
و  جەماوەر  متمانەی  هەم  واتە  لەدەستدەدات، 
هەم ئەوانەش بەدەست ناهێنێت، بەڵام ئەگەر 
پەیمانانەی  ئەو  هەوڵبدات  نەكات،  ئەوان  وەكو 
لەوكاتەدا  بكات  جێبەجێ  ئەوانە  داویەتی  كە 
و  بهێنێت  دەست  بەبن  دەوڵ��ەت  هەیە  ئەگەری 
بێتەدەرێ،  لێی  تردا  قۆناغێكی  لە  دەبێت  ناچار 
ئەوان ئەگەر بیر لەو پێگە جەماوەرییە بكەنەوە 
و  هێناوە  بەدەستیان  دواییدا  ساڵانەی  لەم  كە 

جگە  نییە  رێگایەكیان  بپارێزن،  ئەوە  بیانەوێت 
لە ڕاكێشانی متمانەی خەڵك. ئەگەر تەنانەت لە 
دەسەڵاتیش دا نەبن، جەماوەرێك كە لایەنگرییان 
لێدەكت پێویستە هەست بەوە بكەن كە بوونی 
ئەو رەوتە بە قازانجە و ئەو قازانجە بۆ هەموان 

ئاشكرا بێت.
حاڵەتیدا  باشترین  لە  باستكردووە گۆڕان  *تۆ 
خۆرهەڵاتی  دیموكراتیەكەی  سۆسیال  حزبە 
پێشتریش  مۆدێلەیە،  ئەو  لەسەر  ناوەراستە، 
هەبوو  كە  خەڵك  نارەزایەتییەكی  كە  پێتوابوو 
باشتر  دەیتوانی  تر  حەرەكەتێكی  یان  گ��ۆڕان، 
كەڵكی لێوەربگرێت لەبەر خاتری خەڵك، پێتوایە 
ببێتە  دەتوانێت  و  بكات  چی  دەتوانێت  گ��ۆران 
لە  كوردستان  نیشتمانی  یەكێتی  ئەڵتەرناتیڤی 
یان  كوردستاندا،  دیموكراتی  پارتی  بەرامبەر 
ئەوەی كە بانگەشەی  بۆ دەكات كۆمەڵگا بەرەو 
ئاراستەیەك بەرێت كە بەرەو پێشەوە بروات، یان 

بە پێچەوانەوە؟
سونەتی  ل����ەڕوی  ع��ەل��ی��زادە:  ئ��ی��ب��راه��ی��م 
ڕەوتن  یەك  هەر  یەكێتی  و  گۆڕان  سیاسییەوە 
بخۆن  یەكتر  گۆشتی  من  بەبروای  ئەوە  لەبەر 
ناتوانێت  وات���ە  ناشكێنن،  یەكتر  ئێسقانی 
ئەو  یان  ئەو  و  ئەم  بەینی  ململانێی شەخسی 

بتوانێت ئەو  بێت  سەركردە ئەوەندە چارەنوساز 
سونەتە و رابردووە و بۆچونە هاوبەشە و هەموو 
هەر  گ��ۆڕان  ئێستاش  جیابكاتەوە،  لێك  ئەوانە 
ریفۆرمێكە لەناو یەكێتیدا و جیاوازییەكی وایان 
بوو  نەجات  رێگای  گۆڕان  برواموایە  بۆیە  نییە، 
مەبەستم  سیاسی،  ڕەوتێكی  وەكو  یەكێتی  بۆ 
بمانایەنەوە  یەكێتی  ل��ەن��او  ئ��ەگ��ەر  ئ��ەوەی��ە 
ریفۆرمیان بۆ نەكرایە ئەوا یەكێتی دەكەوتە نێو 
لەدەستدەدا،  جەماوەرەكەی  كە  وا  بارودۆخێكی 
ئەوان ئەگەر بیانتوانیایە ئەوەندە بەهێز بونایە 
بگۆڕن  دەسەڵات  یەكێتی  لەناو  بكەن  كارە  ئەو 
ئەوا  ویست  دەی��ان  خۆیان  كە  ئاقارەی  ئەو  بۆ 
كە  دەكرا،  چارەسەر  ئاسانتر  كێشەكە  ئەوكاتە 
ئەوەیان بۆ نەكراوە ئەوا لەدەرەوەی یەكێتی ئەو 
و  یەكێتی  كە  دەنگانەی  ئەو  ك��ردووە،  كارەیان 

گۆڕان هێناویانە لە دەنگی پارتی زۆرترە.
*ئەم قسەیە تازەیە كە تۆ دەیكەیت، دەتەوێت 
ڕزگار  لاوازب��وون  زۆر  لە  یەكێتی  گ��ۆڕان  بڵێیت 

كردووە؟           
 ئیبراهیم عەلیزادە: لە رووی بابەتیەوە هەر 
كێشە و ململانیكیش لە نێوان گۆڕان و یەكێتیدا 
هەر  خۆیان  دەرەوەی  لە  كۆمەڵناسان  بێت، 
حسابی یەكیان بۆ دەكەن. بەبروای من پارتیش 

بە كردەوە هەر یەك حسابیان بۆ بكات.
بۆ  هەیە  شانسێك  بێت  تۆ  بۆچونەی  *ب��ەو 
بەرەیەكی  بۆ  نزیكبوونەوەیەك  بۆ  پلاتفۆرمێك، 
هاوبەش لەنێوان ئەم دوو هێزە، یان لە ئەنجامدا 
تەحسیلی حاسڵە كە یەكێك لەم دوانە ناوەكەی 

نەمێنێت و لەژێر ناوەكەی تردا بێت؟
ئیبراهیم عەلیزادە:یەكێك لەو فاكتەرانەی كە 
دابین  نیشتمانی  یەكێتی  بۆ  جەماوەری  پێگەی 
كردوە، رابردووی ئەو هێزە بە تایبەت ئەو بەشەی 
بە  دژ  لێبراوانەی  خەباتی  بۆ  دەگەرێتەوە  كە 
رژێمی بەعس. بەڵام لەوەدا گۆران شەریكیەتی 
و كەم و زۆر بەقەدەر یەكیان لە باش و خراپی 
كە  شتێك  تەنها  وایە  كە  بەردەكەوێ.  راب��ردوو 
پلاتفورمی  و  ئ��ەم��رۆ  ك���ردەوەی  دەمێنەتەوە 
ن��ەزەڕی��ەوە  روی  ل��ە  دوارۆژە.  ب��ۆ  سیاسیانە 
نامومكین  پلاتفورمێك  وەها  لەسەر  رێككەوتن 
نییە. لە رووی عەمەلیەوە كەم بونەوەی دەنگی 
هەرێمی  پەرلەمانی  هەلبژاردنی  لە  یەكێتی 
نەك  زۆرت��رك��ردوە  ئیمكانەی  ئ��ەو  كوردستان، 

كەمتر.  
جەماوەر  متمانەی  هەوڵبدات  یەكێتی  ئەگەر 
بەدەست بێنێتەوە، ئەگەر ئەو بەڵێنیانەی لەكاتی 
بۆ  بوار  كات  جێبەجێیان  داویەتی  دا  هەڵبژاردن 

نزیكبونەوەی یەكێتی و گۆران زیاتر دەرەخسێت. 
هەڵسەنگاندن  پێوەرەكانی  كە  جۆرەیە  ب��ەم 

لەیەكتری نزیكدەبنەوە.
*ئەم تێگەیشتنەی نێوان یەكێتی و گۆڕان كە 
هێزێكی وەكو پارتی گەشە بكات، ئەو تێگەیشتنە 
بووە  زۆرت��ر  جەماوەری  لەكاتێكدا  بخوێنێتەوە، 
سەقامگیرترە  زیاتربووەو  ئابوری  و  ئیمكانیاتی 

واتە ئەو كێشەی ناوخۆیی كەمترە؟ 
گەشە  لە  قسەیەك  ع��ەل��ی��زادە:  ئیبراهیم   
لایەنە  هەر  دا  پەرلەمان  هەڵبژاردنی  لە  نییە، 
بارودۆخی خۆی ڕاگرتووە،  لە باشترین حاڵەتیدا 
من  كە  گۆڕان  و  یەكێتی  كورسییەكانی  بەڵام 
بەیەكیان دەزانم لە پارتی زۆرترن، ئێستا بزانە 

لە پەنجا پەنجاوە بۆتە چەند.
یەكێتی  لایەنی  نەچێت  لەبیر  *ئەوەشمان 
كەمیكردووە،  دەنگەكانی  كە  ئەوەی  س��ەرەرای 
سەرباری ئەوەی ئینشیقاق و ئینشیعابێكی تێیدا 
روویداوە لە ناوخۆشیدا توشی گرفت و قەیرانێكی 
گەورە بووە، كە بۆ خۆت ئاگاداری بە نێوانگیری  
سەركردە  ئێرانیش  وەك��و  گ���ەورەی  وڵاتێكی 
سیاسییەكانی، یاخود سێ باڵی سەرەكی ناتوانن 

ڕێبكەون و لەسەر شتێك بگەنە ئەنجام؟
كێشەكانی  وردەك��اری  عەلیزادە:  ئیبراهیم 

زۆرب��ن.  لەوانەیە  نیشتمانی  یەكێتی  ناوخۆی 
دوو  دەت��وان��ی��ن  ب��اب��ەت��ی��ەوە  رووی  ل��ە  ب���ەڵام 
هۆكاری سەرەكی كە دەست نیشان بكەین، كە 
ناكوكیاكانی ناو ریزەكانی یەكێتی لە سەروە و 

لە خوارەوە تەوزیح دەدات.
یەكەمیان جیاوازی لە نێوان جیلێكی نوێ كە لە 
ساڵانی دوای راپەڕیندا هاتونەنتە ناو ریزەكانی 
یان لە رێكخراوەكانی شار دابوون  یەكێتیەوە و 
چەكداریان  خەباتی  پێشینەی   حاڵ  هەر  بە  و 
ئەو  سوێری  و  تاڵی  ن��ەداوە،  شەهیدیان  نییە، 
حوكمی  بە  ب��ەڵام  نەچێشتوە،  سەردەمانەیان 
نوێ  بارودۆخی  چارەهەڵنەگری  پێویستیەكانی 
هاتونەتە روو و دەوریان پەیداكردوە، بەشێكیان 
سەرەت  و  پ��ارە  و  ئاسودە  ژیانی  بە  دەستیان 
و  دێرینەكان  پیشمەرگە  لەگەڵ  راگەیشتوە، 
كە  چەكداری،  خەباتی  سەردەمی  فەرماندەكان 
یان ئەو پلە و پایەیان بە دەست نەهێناوە، یان 
ئەگەر بەدەستیان هێناوە لە مەترسیدا دەبینن. 
ئەمە كێشەیكی واقعیە تەنانەت ئەگەر خۆشی 
ناو  ئێستا  كوتلەكانی  جۆری  لە  یەك   بە  یەك 
نكۆڵی  كێشەیە  ئەم  دانەبینێتەوە.  یەكێتیش 
هێوركردنوەی  رێگەی  دەكرێ  تەنها  و  لێناكرێ 

بدۆزرێتەوە.

سیاسی  ناكامی  بۆ  دەگەڕێتەوە  دووه���ەم، 
یەكێتی  كە  ئ��ەوەی  بەبۆنەی  كۆتایی  ساڵانی 
بوو.  ئەستور  پشت  خەڵك  هێزی  بە  نیشتمانی 
دوركەوتنەوە و خەمساردی خەڵك لە دەسەڵاتی، 
هەروەها نەبوونی مام جەلالیش لەو نێوەندەدا 

رۆڵی زۆر گەورەی هەیە.
*ئەو جیاوازییە سیاسییانەی كە هەیە پێتوایە 
سەربكێشێت بۆ ئینشیعاب و ئینشیقاقێكی تر لە 

ناو یەكێتی نیشتمانی كوردستاندا؟ 
جیاوازی  من  بەبڕوای  عەلیزادە:  ئیبراهیم 
سیاسی جدی نییە، لەبەرئەوەی هیچ ئینشیعابێك 
ئەزمونی  ه��ەم��وو  ئ��ەوە  نابێت،  س��ەرك��ەوت��وو 
خۆیانە، پێموایە ئینشیعاب ناكەن ئەمڕۆ، بەڵكو 
بۆ  ئامڕازێك  بە  دەك��ەن  ئینشیعاب  هەڕەشەی 

ئیمتیاز وەرگرتن لە لایەنی بەرامبەر .
چارەسەر  كێشەكانیان  زووان��ە  بەم  *پێتوایە 

دەبێت؟
بەڵام   ن��ا،  چ��ارەس��ەر  ع��ەل��ی��زادە:  ئیبراهیم   
ئایندە  هەڵبژاردنی  بەتایبەت  دەبێتەوە،  هێور 
كاریگەری زۆری هەیە، ئەگەر لەو هەڵبژاردنەدا 
ئەوا  بكەن  باشتر  خۆیان  ب��ارودۆخ��ی  بتوانن 
ه��ێ��ورك��ردن��ەوەی ك��ێ��ش��ەك��ان ب��ۆ م��اوەی��ەك 
دەنا  دەدۆزرێتەوە،  بۆ  رێگایەكی  تا  رادەگیرێت، 

ئەگەر پێشبینی ئەوە ناكەن و دڵنیا نین لەوەی 
دەبێ  باشتر  هەڵبژاردنەدا  لەم  بارودۆخیان  كە 
پێویستە ئەم هەڵبژاردنە نەكەن بە مەیدانێكی 
مان و نەمان بۆ خۆیان، واتە وای لێكنەدەینەوە 
ئەگەر  دەب��ی��ن،  ئ��اوا  سەركەوین  ئەگەر  بڵێن 

شكست بخۆین ئاوامان لێدێت .
مۆدێلی  حزبێكی  وەك��و  ئاسایی  زۆر  وات��ە 
ئەوروپایی هەڵسوكەوت بكەن، بڵێن هەوڵمانداوە 
نا  یان  هێنا،  دەنگمان  ك��ردووە،  خۆمان  كاری  و 

ئێمە هەر حزبێكی ڕەسەنین، هەڵدەستینەوە .
لە  نزیك  كەسێكی  كە  ناسراویت  بەوە  *تۆ 
تاڵەبانیت، بەبۆچونی تۆ لە غیابی تاڵەبانی ئەم 
كێشە و قەیرانانە سەریانهەڵداوە، یان ئایا غیابی 
ئەو  لەسەر  هەبووە  كاریگەری  چەندە  تاڵەبانی 
قەیرانانەی یەكێتی، لەسەر قەیرانەكانی هەرێم 

و بەغداد، لەسەر ناوچەكە؟
جەلال  مام  نەبونی  دیار  عەلیزادە:  ئیبراهیم 
چونكە  گرنگە،  زۆر  سیاسی  گ��ۆڕەپ��ان��ی  ل��ە 
قات  چەند  سایەتییەكەی  كە  بوو،   كاریزمایەك 
لەسەروتر بوو لە پاڵ دەستەكانی، بێگومان ئەوە 
بۆ  ب��ەڵام  لاوازە،  خاڵێكی  سیاسی  حزبێكی  بۆ 

یەكێتی نیشتمانی حەقیقەتێكە. 
خاڵە  ئەو  كاریگەری  لە  دەتوانێت  چەندێك 

هەیە،  ڕاب��ردوی��ەوە  ب��ە  پ��ەی��وەن��دی  ك��ە  لاوازە 
تەكان  ئەم  دەتوانێ   ئەوەندە  و  كەوێتەوە  دوور 
كاریزماوە  حیزبی  لە  تێپەرێنێت.  شەكانەش  و 
ببێتە حیزبی موئەسەسات و ئەورۆپی و مودێرنی 

سۆسیال دیموكرات.
یەكێتی نیشتمانی بەوەی كە لە ناوجەرگەی 
خەباتێكی درێژماوە هاتۆتە دەرێ، دەتوانێت ئەو 
تەكان و شەكانی كە بەسەری هاتووە كۆنترۆڵی 

بكات.
مام جەلال تایبەتمەندییەكی هەبوو جەسارەتی 
كاری گەورە و بڕیاردانی گەورەی بوو، بێگومان 
تایبەتمەندیانەی  ئەو  كەسانەی  ئەو  بەگشتی 

هەیە لە حزبێكدا ئەو پێگەیەیان دەبێت .
كەسە  ئەو  جەلال  مام  بڵێم  پێتان  بەنمونە 
ب���ەو شێوەیە  گ����ۆڕان  ن��ەزان��ێ��ت  ك��ە  ن��ەب��وو، 
دەبێتە  گ���ۆڕان  دەوەس��ت��ێ��ت��ەوە،  ل��ەب��ەردەم��ی��دا 
حزبێكی بەهێز لە تەنیشتییەوە، چونكە ئەو كاك 
نەوشیروانی باش دەناسی لە قەندیلەوە بەڵێنی 
كادرەكانی  لەوكاتەوە  ب��وو،  لەبەینیاندا  پتەو 
ئیختیاریانەوە  نایە  ئیمكانیاتی  و  پوڵ  دەناسی، 
وایدانابوو   جەلال  مام  بەهێز،  حزبێكی  ببنە  تا 
مام  یەكێتیش،  بۆ  نەجاتە  ڕێگای  ئەمە  كە 
ناو یەكێتی هەست  جەلال قوڵایی قەیرانەكەی 

پێكردبوو، سیاسەتێكی ژیرانەی دانابوو، لاموایە 
وەزعی  لە سەر  كە  لێكدانەوەیەك  پێی  بە  ئەو 
لە  رێگر  بە  نەبوو  هەیبوو،  یەكێتی  واقعی 

پێكهاتنی بزوتنەوەی گۆران .
كانتۆنی  سێ  ن��راوە،  هەنگاوێك  رۆژئ��اوا  *لە 
خۆبەرێوەبەری پێكهاتووە، پێتوایە ئەم كانتۆنانە 
بە بەرنامەو ستراتیژ و پیلانی پارتی كرێكارانی 
كوردستان دارێژراوە، هەندێكی دیكە بروایانوایە 
حكومەتی سوریای لە پشتەوەیە، گومان لەوە نییە 
كە كۆماری ئیسلامی ئێران و عێراق و تەنانەت 
پشتیوانی  كوردستانیش  نیشتمانی  یەكێتی 
دەكەن، پێتوایە چارەنوسی كورد لە خۆرئاوا لەناو 

ئەو گەمە و قەیرانانەدا بە كوێ دەگات؟
بەچاو  سیاسی  حزبێكی  عەلیزادە:  ئیبراهیم 
سیاسی  حزبی  كە)پەكەكە(یە،  ل��ەوەی  پۆشی 
یەك  لە  تەنیا  ناتوانێت هەموو ستراتیجی خۆی 
ئەگەر  راستە  بكاتەوە،  تەسك  خەباتدا  شێوە 
خۆی  لەسوریا  هەیە  جەماوەرێكی  پەكەكە 
حزبی  ئێمە  كە  ئەوەی  نییە،  ئیرادی  خۆیدا  لە 
و  هاوتەریب  حزبی  پێمانخۆشە  كۆمۆنیستین 
جیهاندا  وڵاتێكی  هەموو  لە  ئێمە  هاوچەشنی 
دروست بێت، ئەگەر ئینتەرناسیۆنالێك، مەركەزێك 
ئەو  یان  ئینتەرناسیۆنالە،  ئەو  دەبوایە  هەبوایە 

حزبێك  كە  ئ��ەوەی  بۆ  بدایە  هەوڵی  مەركەزە 
پێكبهێنێت، لەبەر ئەوە حزبێكی كوردیش خۆی 
لە خۆیدا ئەوەی دەكرد، ئیراد نییە كە لە سوریا 
جەماوەری هەیە و لەناو كوردەكاندا رێكخستنی 

هەبووە ئەوە بەجێگەی خۆی.
لەلایەكی ترەوە ئەوە ئیراد نییە كە )پەكەكە(، 
یان )پەیەدە( هەوڵبدات لە بارودۆخێكی سیاسی 
كە  ئەوەی  بۆ  وەربگرێت  كەڵك  پێكهاتووە،  كە 
بەدەستی  ب��ەزۆر  و  چەك  زەب��ری  بە  دەیویست 
بهێنێت ئێستا بە گفتوگۆ بەدەستی بهێنێت، لەبەر 
ئەوە بە بڕوای من گفتوگۆیان لەگەڵ دەوڵەتی 
)بەشار ئەسەد( لە قۆناغێكی باشتردا دەستپێكرد، 
)بەشار  كە  بوو  دروست  ئەوە  دیاریكردنی  واتە 
ئەسەد( بەو ئاسانییە لە گۆڕەپانی سیاسی پاك 
نابێتەوە، هاوسەنگی هێزی ناوچەیی و جیهانی 
ئەوانەیان  و  دای���ەوە  لێك  ئ��ەوان��ەی��ان  هەموو 
هەڵسەنگاندبوو، بە ئەنجام گەیشتبوون كە ئەم 

رژێمە بەڵێ بەڕاستی دەمێنێتەوە.
لەلایەكی دیكەوە ئۆپۆزسیۆنێك دروست بوو، 
كە هیچ سودێكی لەنێو چاوانیدا نییە، بۆ ئەوان 
وەك حزبێكی سیاسی و بۆ كورد وەكو نەتەوە، 
لەگەڵ حكومەتی سوریا كەوتنە گفتوگۆ  هاتن 
كە ئێوە لە هەموو بەرەیەكەوە لە حاڵەتی شەڕدا 

لایەكەوە  لە  ناتانەوێت  ئێوە  وتن  پێیان  ئەبیت، 
بكەرەوە،  ئارامی  دەوەرە  رزگاربێت  لێ  ئەوەتان 
كە  بەرێوەبرین،  ناوچەیە  ئەو  ئامادەین  ئێمە 
خۆی لەخۆیدا بەبڕوای من سیاسەتێكی قابیلدارە، 
توانیان لە تەوافق لەگەڵ دەوڵەتی سوریا بتوانن 
بێگومان  بكەن،  بە هێزەكانی سوریا  پاشەكشە 
كە  نییە،  ئەوە  مانای  بە  پێكردن  پاشەكشەیان 
بێگومان  هێناوە،  ب��ەدەس��ت  شتێكیان  هەموو 
كە  ئەوەی  بۆ  دەكەن،  خۆیان  فشاری  ئەوانیش 
كارێكە  ئەمە  بمێنێت،  لەوێ  بنكەیەكیان  چەند 
وردە وردە دەكرێت و پرۆسەیەكە ئەوە سەرەتای 
دێتە  تر  بابەتێكی  ئ��ەوە  دوای  مەسەلەكەیە، 
گۆڕێ ئەویش ئەوەیە كە ئایا حزبێكی سیاسی 
كە داهێنانی ئەو سازشەی بۆ ئەو گرتوە ئایا بە 
پرەنسیبێكی دیموكراتی پابەندە، ئایا پاوانخوازی 
سیاسی  جیاوازی  و  نەیاران  مافی  ئایا  دەك��ات، 
یان  دەناسێت،  بەرەسمی  ناوچەیە  ل��ەو  خ��ۆی 
ناناسێت، بۆ ئەمانە دەبێت زەرەبین بخەینە سەر 
دیاری  )پەكەكە( وەكو حزبێكی سیاسی  تەواوی 
حزبێكی  تەواوی  بە  توركیا  لە  )پەكەكە(  كراو، 
رێگای  ساڵەهایە  بكە  تەماشا  ب��وو،  پاوانخواز 
نەداوە كە نەیاری سیاسی خۆی سەر هەڵبدەن 

و ئەوە بكەن.

)پەكەكە(  سونەتەكانی  لە  بەشێك  بێگومان 
لەتوركیا، بە)پەیەدە( لە سوریا براوە، ئەوە زۆر 

رونە كە ڕێگەی بە نەیارانی خۆی نەداوە.
ئێستا  مەوقعیەتەی  ئ��ەو  ت��رەوە  لەلایەكی 
رۆژئ��اوا  كوردستانی  لە  و)پەكەكە(  )پ��ەی��ەدە( 
رێككەوتنەیە  ئەو  بەرهەمی  دروستیانكردووە 
كە حكومەتی سوریا و بەشار ئەسەد، بەڵام ئەو 
بنەمای  لەسەر  نییە،  رێككەوتنێك  رێككەوتنە 

لەبەرچاو نەگرتنی بەرژەوەندی یەكتری.
بابەتییەوە  لەبەرئەوە ئەو رێككەوتنە لەڕوی 
لێكەوتۆتەوە، كە هیچیان  كاردانەوەیەكی  چەند 

كاردانەوەی ڕێكخراوەیی و حزبی نین.
یەكێكیان زۆرگرنگە، كە ئەو مەرگەساتەی لە 
ئەو  خەڵكی  و  پارچەیە  ئەو  ئارادایە،  لە  سوریا 

وڵاتەی پاراستوە.
دووەمیان شتێكی گرنگترە، كە ئیمكانی داوە 
خۆی  سیاسی  چارەنوسی  لە  خەڵك  كە  ب��ەوەی 

بەشداری بكات.
بەڵام دیارە ڕەخنە لە سیاسەتەكانی )پەیەدە( 
دەگیرێت كە پاوانخوازە، یان ڕێگەی نەداوە بە حزبە 
لە هەمانكاتدا كێشەیەكی  سیاسییەكانی دیكە، 
سیاسی گرنگە كە حزبێك پاوانخوازی بكات، ڕێگا 
دیكە  حزبێكی  و  سیاسی  تێكۆشانی  لە  بگرێت 

بكات، بەڵام واقعێتێكی دیكە هەیە، كە ئەویش 
ئەوەیە كە وەختێك حزبێك ڕێگای لێدەگیرێت كار 

و كردەوەیەك بكات، واتە حزبێكی لاوازە.
مەوقعیەتی  نەیانتوانیوە  حزبانە  ئەو  كەواتە 
لە  ڕێگا  كە  وابكەن  كارێكی  داسەپێنن،  خۆیان 

چالاكی سیاسییان بگرێت.
 كۆمەڵە لە كوردستان حزبێك و نمونەیەكی 
حزبی  وەك��و  پاوانخوازی  حزبێكی  روون��ە،  زۆر 
بكەین  هێزەكانمان  دەیوت  كە  بوو،  دیموكرات 
بەڵام  بێت،  یەكگرتومان  لەشكرێكی  و  بەیەك 
چالاكی  مۆڵەتی  ئێمەدا  سەركردایەتی  ژێر  لە 
كۆمۆنیستی بە ئێمە نەدەدا شورایەك كە ئێمە 
ئەو  تا  هەڵیدەوەشاندەوە،  دەك��رد  دروستمان 
كۆمەڵە  ب��ەڵام  ب��وو،  دەسەڵاتی  كە  شوێنانەی 

جێگای خۆی كردەوە و خۆی جێگیركرد.
ئەوان بۆیە لاواز بوون دەگەڕێتەوە بۆ ڕابردویان، 
سەرزەنشتی  بەردەوام  ئەوەی  جیاتی  لە  ئەوان 
پاوانخوازەكان بكەن دەبێت رێگایەكیش هەبێت، 
بۆ ئەوەی تۆزێك لەو واقعیەتی لاوازییەوە بێننە 
دەرێ، بەڵام ناتوانن بە كۆمەكی پارتی هێزێكی 
لە رۆژانی كۆتاییدا  چەكدار، كە بەپەلەپڕوزە و 
بوو  ئەوەیان  خەیاڵی  و  كۆكردنەوە  بۆی  پارتی 
بیانهێنێتە سەر  وەكو هێز  ئەوان  بەو كۆمەكی 

وەختێك  بكات،  بەرجەستەیان  لەوێ   و  یاریگاكە 
بوو  كۆمەكە  بەو  دەستیپێكرد  سوریا  قەیرانی 
هێزێكی  دەیانتوانی  ب��ەڵام  ئەوانەیانكرد،  كە 

ڕەسەنی نشینگەی، خودی ئەو وڵاتە بن.
*مەبەستت ئەوەیە ئەم حزبانە خاوەن نفوز و 
جەماوەر و ئیرادەیەك نین، كە )پەیەدە( هەیەتی، 
ئەمە دیفاكتۆیە )پەیەدە( ئەمانەی كە هەیەتی 
بەدەستی  بەقوربانیدان   و  رابردوو  خەباتی  بە 
كە  هەیە،  بەهێزتر  هۆكارێكی  بەڵام  هێناوە، 

)پەكەكە( لە پشت ئەمەوەیە؟
روونە كە)پەكەكە(  ئەوە  ئیبراهیم عەلیزادە: 
نییە  ئ��ەوە  مانای  ئ��ەوە  ب��ەڵام  پشتییەتی،  لە 
)پەیەدە(،  پاوانخوازی  بە  بدەین  شەرعیەتێك 

پێدەچێت تارادەیەك پاوانخوازی هەبێت .
یەكەم شت ئەوەبوو، كە ئەمان وتیان دەبێت 
هەموو حزبە سیاسییەكان یەك هێزی چەكداریان 
یەكسان  مافی  كە  مەرجەی  بەو  بەڵام  هەبێت، 
بە  كە  یەكگرتووە  هێزە  لەم  بەشداریكردن  بۆ 
دڵنیانیم  سەد  لە  سەد  من  بناسرێت،  ڕەسمی 
هەمانكاتدا  لە  بەڵام  بەرێوەچوبێت،  مافە  ئەو 
ئەم ڕەخنەو نیگەرانیەی ئێمە بۆ هەڵسوكەوتی 
ئەو  لەگەڵ  كە  ئەوەی،  ڕێگری  نابێتە  )پەیەدە( 

ئەزمونە جیاوازیمان هەبێت.

ڕۆژانە)پەیەدە(  كاتێكدا  لە  واقیعی  بە  *باشە 
ش��ەڕی )داع��ش( و )ب��ەرەی نوسرە( و دەس��ت و 
هێزەكانی  بەڵام  دەك��ات،  توركیا  پێوەندەكانی 
دیكە كە )پەیەدە( تۆمەتبار دەكەن بە پاوانخوازی 
لە سلێمانی و هەولێر، لە ئوتێلی پێنج ئەستێرەو 
دانیشتون،  سەمەرە  سەیرو  و  عەجیب  شوقەی 
تەنانەت ئامادە نین بەرگری لە ڕۆژئاواش بكەن؟  
ئیبراهیم عەلیزادە: ئەمانە شەرعیەتیان نییە 
هەبێت  هێزێك  ئەگەر  بكەن،  شتێك  داوای  كە 
جێگە و شوێن پێیەكی هەبێت، بەڵام لاواز بێت، 

ئەوا دەبێت مافی بپارێزرێت.
لەلایەن  رۆژئ���اوا  دەڵ��ێ��ت  هەیە  *قسەیەك 
، قەندیل ، هەولێرەوە بەڕێوە دەچێت،  سلێمانی 

ئایا ئەوە ڕاستە؟
ئەوەی  لەبەر  وانییە،  عەلیزادە:  ئیبراهیم   
هەزار  سی  نزیكەی  ئێستا  رۆژئاوا  كوردستانی 
دە  دەكاتە  ئەمە  كە  هەیە،  چەكداری  خەڵكی 
)پەكەكە(،  چەكداری  هێزی  هەموو  ئەوەندەی 
ئەوانە هیچیان رێكخستنی حزبی نین لە واقیعدا 
ئەوە حەرەكەتێكی جەماوەری چەكدارانەیە، جگە 
لەوانە وڵاتێكی دەوڵەمەندەو لە ڕووی كشتوكاڵ 
و وزە و زۆر شتی دیكەوە پێداویستییەكانی خۆی 
سەرەڕای  بكەیت  تەماشا  ئەگەر  دەكات،  دابین 

لەسەرە،  گەمارۆیانەیان  هەموو  ئەو  كە  ئەوەی 
دەب��ەن.  بەرێوە  خۆیان  ژیانی  هێشتا  ب��ەڵام  
وە  )پەیەدە(  دژایەتیكردنەی  بەو هەموو  توركیا 
ناتوانێت سنورەكانیان لەسەر دابخات، لەبەرئەوە 
بە هەزاران كەس لە خەڵكی توركیا دەچنە سەر 
ئەو خاڵە سنوریانە و سنوریان پێدەكەنەوە، واتە 
پاسەوانەكانی سەر سنور)توركیا( دەبێت دەست 
دەبێت  یاخود  خەڵك،  لە  تەقەكردن  بە  بكەن 
لێگەرێن ئەو یارمەتیانە بگوازنەوە بۆ ئەودیوی 
حەرەكەیەكی  پێیدەوترێت  ئەمەش  سنورەكان، 
جەماوەری، ئەوە حزبێكی سیاسی نییە كە لەوێ 
جەماوەرێكە  ئ��ەوە  داوە  پیشان  خۆی  ئیرادەی 
بۆ  وات��ە ج��وڵاوە  بەرێگایەكی دروس��ت ج��وڵاوە، 

ئەوەی پارێزگاری لە ئاسایشی و ئارامی بكات.
دەبینرێت  جیاواز  هەڵوێستێكی  بۆچی  *باشە 
لە نێوان یەكێتی نیشتمانی كوردستان و پارتی 
یەكێتی  نمونە  بۆ  كوردستاندا،  دیموكراتی 
خەباتی  لە  پشتیوانی  كوردستان  نیشتمانی 
دژایەتی  پارتی  پێچەوانەوە  بە  دەك��ات،  رۆژئ��اوا 
یەكێتی  ڕابردودا  هەفتەی  لەچەند  دەكات،  ئەوە 
كە  ڕایگەیاندوە،  گوایە  كوردستان  نیشتمانی 
كانتۆنانە  ئەو  ڕەسمی  بە  پێویستە  پەرلەمان 
دیموكراتی  پارتی  لێبكات.  پشتیوانی  و  بناسێت 

كوردستان رێگربووە؟
ئیبراهیم عەلیزادە: ئەگەر زۆر بە كورتی باسی 
بۆ  دەگەڕێتەوە،  ناكۆكییە  و  جیاوازی  ئەو  بكەم 
نێودەوڵەتییەكانی ئەو دوو لایەنەن  پەیوەندییە 

بە تایبەتی لەگەڵ دراوسێكانیدا. 
دیموكراتی  پ��ارت��ی  گ��ەم��ارۆی��ان��ەی  ئ��ەو   *
تۆمەتبار  پارتی  بایك(  )جەمیل  كە  كوردستان، 
دەكات بەوەی كە بەشداری لە گەلەكۆمەكییەكی  
نێودەوڵەتی ناپاكانە دەكات، پێتوایە دروستە، یان 
)پەكەكە( زیاد لە قەبارەی خۆی گەورەی كردووە؟
سنورەكە  بێگومان  ع��ەل��ی��زادە:  ئیبراهیم 
ناتوانێت  گەمارۆكە  دان��ەخ��راوە،  بەیەكجاری 
بچێت،  بەرێوە  توندوتیژ  بەكردەوەیی  ئەوەندە 
لە  ج��ەم��اوەری  پەیوەندییەكی  ئ��ەوەی  لەبەر 
لە  ئێمە وەختی خۆی  نێوان ه��ەردولادا  هەیە، 
ئەم مەسەلە،  بۆ  پرسیوە  پارتیشمان  برادەرانی 
كە  گرتووە  ل��ەوە  ڕێگەمان  تەنیا  ئێمە  دەڵێن 
)پەكەكە( بازرگانی بەو سنورەوە بكات، چونكە لە 
بەرهەمی ئەو بازگانییەوە تەنیا خۆی سودمەند 
ئەوەیە  لەبەر  نادات،  دیكەی  بەكەسی  و  دەبێت 
ئێمە گومرگی قورس دادەنێین لەسەر هاتوچۆی 
پێداویستییە  ل��ە  ڕێ��گ��ام��ان  ب���ەڵام  ش��ت��وم��ەك، 
لەولاشەوە)پەیەدە(  نەگرتووە،  ژیان  گرنگەكانی 

ئەوە رەتدەكاتەوە.
دژایەتی  و  پشتگیری  پێتوایە  لەكاتێكدا  *تۆ 
سیاسەتی  ب��ە  وابەستەیە  پ��ارت��ی  و  یەكێتی 
مەبەست  ئ��ەوەت  توركیا  و  ئێران  نێودەوڵەتی 
بڵێم  باشتر  یان  دیموكرات،  و  ئێوە  ئەی  ب��وو، 
ئۆپۆزسیۆنی كوردستانی ئێران بەتایبەت ئێوە و 
یان  هاوبەش،  بەلاغێكی  ناتوانن  بۆ  دیموكرات، 
پشتیوانی ڕەسمی راگەیەنن ئێوەش وابەستەیە 
بە وڵاتانی ناوچەكە، یان هۆكارێكی دیكە هەیە؟

ناوچەكە،  وڵاتانی  نەك  عەلیزادە:  ئیبراهیم 
بە هەڵوێستی   وابەستەیە  بەبڕوای من جۆرێك 
نزیكی  و  دوور  كوردستان  هەرێمی  حزبەكانی 
كاریگەری  ك��وردس��ت��ان  هەرێمی  حزبەكانی 
هەبووە لەسەر ئەو هەڵوێستەی ئەوان، لەگەڵ 
لەگەڵ  ئ��ەوان  درێ��ژم��اوەی  ناكۆكی  ئ��ەوەش��دا 
هیچ  ئێمە  بۆ  دیكەیە،  هۆكارێكی  )پەكەكە( 
مەسەلەكەمان  ئێمە  نییە  بەوانەوە  پەیوەندی 
لە  كورد  خەڵكی  ئەوەیە  بابەتییەوە  ڕووی  لە 
كوردستانی ئێران خوازیاری ئەوەن كە لەوێ  چی 
دەگوزەرێت، ئێمە فەرمانبەرین وەكو هێزێك لە 
كوردستانی ئێران روونكرنەوە بۆ خەڵكی بدەین 
ك��وردن  ئەوانیش  كە  سوریا،  كوردستانی  لە 
جۆرێكیش لە سۆزیان بۆیان هەیە لە كوردستانی 

لێی  دەچین  وەختێك  دەگ��وزەرێ��ت،  چی  سوریا 
دەكۆڵینەوە و بەدواداچون دەكەین و هەوڵدەین 
تێبگەین،  لێی  هەیە  ك��ە  ئ���ەوەی  ن��اوەرۆك��ی 
شیاوی  ك��ە  دەب��ێ��ت��ەوە  روون  ب��ۆم��ان  ئەوكاتە 
راستییە  ئەو  دژایەتیكردن،  نەك  پشتیوانیكردنە 
بەخەڵكی كوردستانی ئێرانیش بڵێین، هەوڵماندا 
برادەرانی هەردوو لای حزبی دیموكرات، بێنینە 
سەر ئەو قەناعەتەی كە بەلاغێكی هاوبەشمان 
خەڵكی  بەڵكو  ئ��ەوان  لەگەڵ  نەهاتن،  هەبێت 
ڕیزبەندی  ئەو  بەداخەوە  بەڵام  بێنین،  دیكەش 
حزبی و ئەو جۆرە ناكۆكیانەی لە كۆنەوە هەیە 
ب��ەرژەوەن��دی  بینینی  س��ەر  خستۆتە  سێبەری 

جەماوەری خەڵكی كوردستان . 
دەڵێت  دیدارێكدا  لە  موهتەدی(  *)عەبدوڵای 
ئێمە ڕێگانادەین )پەكەكە( حزبمان بۆ داتاشێت، 
)پ���ژاك(ی  و  رۆژئ����اوا  ب��ۆ  كوێخای  چ��ۆن  وەك��و 
یان  داتاشراوە،  پێتوایە)پەیەدە(  دروستكردووە، 

پێگەی زەمینەی و واقیعی هەیە لەو وڵاتەدا؟
ئیبراهیم عەلیزادە: حزبی داتاشراو هەرگیز لە 
كۆمەڵگادا بەهیچ نابێت، ئەگەر ئێمە حاكمیەت، 
یان دەسەڵات بە فەرمانی خەڵكی دەزانین، ئەگەر 
تێیدا  كە  بارودۆخی  پێكهێنانی  بۆ  هەوڵدەدەین 
داتاشراو  دەربرێ، حزبی  ئازادانەی خۆی  دەنگی 

حزبێك  پ��ەراوێ��زەوە،  دەكەوێتە  خۆی  بۆ  خۆی 
دابكوتێ  ریشە  كۆمەڵگایەكدا  لەنێو  دەتوانێت 
بەڵام  نییە،  داتاشراو  حزبی  ئیتر  بمێنێتەوە،  و 
دیسانەوە ئەمەش ئێمە زۆر بە ئاسایی دەبینین 
كە حزبێكی سیاسی بیەوێت، یان هەوڵبدات كە 
بكات،  بەهێز  دیكە  پارچەیەكی  لە  لقێكی خۆی 
رووی  لە  ئاساییە  نییە،  كێشەیەكی  هیچ  ئەوە 
بەوە  بۆچوونەوە  بیرو  و  سیاسی  ستراتیجی 
دەگەن، كە خەتی سیاسی خۆیان بەرنە پێشەوەو 
هەوڵی بۆ بدەن، واتە بە ڕەسمی ناساندنی ئەو 
سنورانە و قودسیەت پێدانیان بۆ كاروبار و چالاكی 
حزبی زۆر بەلامانەوە گرنگ نییە، بەڵام مەسەلە 
ئێمە  بۆ  ئەولەویەتە،  و  ب��ەرژەوەن��دی  زۆرج��ار 
ئەولەویەت ئەوەنییە كە لە هەرێمی كوردستان 
ك���اری ح��زب��ای��ەت��ی ب��ك��ەی��ت، ه��ەل��وم��ەرج��ەك��ە 
دیكەمان  كارێكی  ئێمەش  بۆیە  وادەخ��وازێ��ت، 
توانایەكی كە  داناوە هەرچی هێز و  بۆ خۆمان 
هەمانە روو لە شوێنێكی تر بكەین، ستراتیجی 
ئێرانە  رژێمی  ڕوخاندنی  و  تاران  لە  ڕوی  ئێمە 
پێویستمانە،  ئێران  لە  و ئەو گۆرانكاریانەی كە 
لەبەرئەوە كە )پەكەكە( دەیەوێت و هەوڵدەدات 
بكات،  دروس��ت  دیكە  حزبێكی  تر  شوێنێكی  لە 
ئەگەر ئەو حزبە نەتوانێت پێگەی جەماوەریپەیدا 

بكات بۆخۆی دەپوكێتەوە، تۆ دیقەت بدە حزب و 
كوردستان)پەچەدە(  هەرێمی  لە  )پەكەكە(  لقی 
چونكە  بەهێز،  ج��ەم��اوەری  حزبێكی  بە  نابێت 
بەدیلەكانی بەهێزن و بارودۆخی كۆمەڵایەتی و 
هاتووە،  دیكە  بەجۆرێكی  پارچەیە  ئەو  سیاسی 
لەوانە  ئەوەشدا  لەگەڵ  بكات،  گەشە  نەیتوانی 
حزب و كەسانێكی خراپیش نەبن، بەڵام ئەوان 
هاتون لێرە ئەمەیان دروستكردووە كە نایانكات 
هەربۆیە  ناكات،  زیاد  نفوزیان  و  جەماوەری  بە 
ئێران  كوردستانی  لە  نەیتوانیوە  )پ��ژاك(ی��ش 

جەماوەری بێت.  
*كەواتە تۆ جیاوازی ڕای )عەبدوڵڵای موهتەدی، 

مستەفای هیجری( لەو بارەیەوە؟
ئیبراهیم عەلیزادە: بەڵێ.

چاوەرێی  ئێران  *تۆ وتت خەڵكی كوردستانی 
ئەوەیە، كە ئێمە روونكردنەوەیان پێبدەین لەسەر 
كوردن،  كە  بكەین  لەوانە  پشتیوانی  و  رۆژئ��اوا 
یان  ناسیۆنالیستانە،  رادەی��ەك  تا  چونە  بۆ  ئەو 

ئینسانیانەیە؟
هەم  ئینسانییە،  هەم  عەلیزادە:  ئیبراهیم 
سیاسیشە، چونكە ئێمە ستراتیجییەكی ئێرانیمان 
هەیە، بەڵام مانای وانییە كە لە ئەرزی واقیعدا 
ئەو پەیوەندییە سۆزداری و نەتەوایەتیەی،  كە 

هەیە  كوردستاندا  دیكەی  پارچەكانی  لەنێوان 
ئ��اوارە  لێرە  ك��ورد  خەڵكی  ببینین،  نەتوانن 
لە  ئێمە  ئێران،  كوردستانی  دەكاتە  ڕوو  دەبێت 
و  بۆخوڵقاوە  كێشەمان  ئێرانەوە  كوردستانی 
توشی كێشە و گیروگرفت بووین ساڵەهایە لە 
بارەگامان  و  بنكە  عێراق  كوردستان  هەرێمی 
ئێرە  یارمەتی  و  ه��اوك��اری  ب��ە  و  دام��ەزران��د 

بەهرەمەند بووین.
ه��ەزاران  بە  مەخموور  كەمپی  ئێستا  ئ��ەوە 
كوردی كوردستانی باكوری لێیە، وەختێك كۆڕەو 
كرا بەسەدان هەزار خەڵكی كورد لە كوردستانی 
لە  ئێستا  توركیا،  كوردستانی  رویكردە  عێراق 
بە  واتە  كوردستان  هەرێمی  ئ��اوارەی  سوریاوە 
كردار ئەو پەیوەندییە هەیە، ئێمە وەكو هێزێكی 
سیاسی دەبێت وەڵاممان هەبێت، بۆ ئەو پێویستیە 
وەڵامی  دێتەگۆڕێ   بۆنەیەوە  بەم  كە  نوێیانە 
ئەوانەش بدەینەوە، ئەمە بە مانای ئەوە نییە كە 
سیاسەت و ستراتیجی خۆمان ئەگۆرین، یان بە 
مانای ئەوە نییە كەوە بۆچونێكی ناسیۆنالیستی 

لە پشتە .
كانتۆنەكانی خۆرئاوای كوردستان  *ئێوە سێ 

بەرەسمی دەناسن؟
بەڕەسمی  ئێمە  بەڵێ  عەلیزادە:  ئیبراهیم 

سەرەتاییە  زانیارییە  ئەو  چونكە  ناسین،  دەیان 
بە ئێمە دراوە، ئەوە دەگەیەنێت كە لە خوارەوە 
)پەیەدە(،  بەیارمەتی  ئەمەش  گرتووە،  شكڵیان 
و  خەڵكداوە  بە  بەڵێنیان  هەمانكاتدا  لە  بەڵام 
دەكەن،  هەڵبژاردن  بەزوویی  كە  راگەیاندووە 
جەماوەر  دەسەڵاتی  كە  ئەوەی  بۆ  هەوڵدەدەن 
جگە  پێبدەن،  بەردەوامی  راستەوخۆ  لەڕێگەی 
دەبینین  ل��ەوێ   ئێمە  ئیجابی  شتێكی  ل��ەوان��ە 
پێمانوایە زۆر گرنگە كە لەوێ  جۆرێك بەیەكەوە 
هاوپشتی  و  هەماهەنگی  و  هاوكاری  و  ژی��ان 
لەنێوانی ئەو خەڵكانەی كە بەزمانی جۆراوجۆر 
و  ئایین  و  ن��ەت��ەوە  ه��ەروەه��ا  ق��س��ەدەك��ەن، 
پێكیانبهێنن  و  ه��ەن  ج��ۆر  ج���ۆراو  مەزهەبی 
بەسەر  تەسك  ناسیۆنالسیتی  هەستێكی  و 
دەستكەوتێكە  ئەوە  نییە،  زاڵ  دەسەڵاتەكەیاندا 
بۆ ئێمە كە دواجار دەبێت لە بەرەسمی ناسینی 

یاسای ئەو كەمایەتیانەشدا ڕەنگبداتەوە.
* پێموایە ئاڵوگۆرێك بەسەر بۆچونی كۆمەڵەدا 
پەیوەندییەكانتان  كە  بەوەی  وابەستە  هاتووە، 
مەراسیم  لە  ب��ووە،  باشتر  )پەكەكە(  لەگەڵ 
ئێوەدا  پەیوەندییەكانی  و  دانوستانەكان  و 
)پەكەكە( بەرەو پێشتر چووە، تەنانەت پشتگیری 
پێتانوایە  یان  كانتۆنەكان،  لە  هەڵوێستتان  و 

ئێوە  و  پێشەوە  هاتۆتە  كورد  بۆ  هەلومەرجێكە 
وەكو كورد پێویستە پشتیوانی لێبكەن؟         

ئیبراهیم عەلیزادە: ئێمە پێش ئەوەی كە ئەوان 
بكەن  بەشداری  ئێمەدا  مەراسیمەكانی  لە  بێن 
و پێش ئەوەی كە دانیشتنەكانمان بەو شێوەیە 
ئێستا لەیەك نزیك بێت، پێش ئەوانە ئێمە ئەو 
ئێمە  هەڵوێستەی  ئەو  گرتووە،  هەڵوێستەمان 
بۆتە هۆی ئەوەی ئەوەی كە ئەوان پەیوەندییان 

بەهێزكردووە و پەیوەندیمان زۆرتر بێت.
ئێوە)پەكەكە(  نزیكبونەوەیەكی  هەر  *واتە 
حزبی  كە  ئەوەیە  تر  بەمانایەكی  و)پ��ەی��ەدە(، 
)كۆمەڵەی  و  ئێران(  كوردستانی  )دیموكراتی 

شۆڕشگێری زەحمەتكێشان( نا خۆشحاڵ دەكات؟
وای  نامانەوێت  ئێمە  عەلیزادە:  ئیبراهیم 
ناكۆكییە  و  كێشە  ئەو  ناخۆشە  پێمان  لێبێت، 
بێتەوە  قوڵ  ئێران  كوردستانی  لە  لاوەكییانە 
یەك  هاوكاری  و  دوارۆژ  تێگەیشتنی  لە  ڕێگا 
ئیسلامی  كۆماری  رژێمی  دژی  لە  بگرێت،كە 
پێویستە.  مەركەزی  دەوڵەتی  دژی  و  ئێرانی 
بكەینەوە  هێور  ئەوە  هەوڵدەدەین  ئەوە  لەبەر 
و دیالۆگ لەسەر ئەو بابەتە هەمیشە بەردەوام 
بێت، بە بروای من ئەوەیە ئەگەر ئەزمونێك كە 
دەبەن،  بەڕێوەی  رۆژئاوا  كوردستانی  لە  ئەوان 

تا  ئەوێ  جەماوەری  ڕەزامەندی  بتوانێت  ئەگەر 
رادەیەكی زۆر رابكێشێت و لە پارچەكانی دیكەی 
كوردستانیش هاوكاریان بن، ئەوا بڕواموایە كە 
سیاسەتەكانیاندا  بە  پێداچونەوە  حزبانەش  ئەو 

دەكەن .        
لەگەڵ  ب��ك��ەن  دی��ال��ۆگ��ێ��ك  *ه��ەوڵ��ت��ان��داوە 
بە  كە  بەوەی  كۆمەڵەی شۆڕشگێر  و  دیموكرات 
بۆ  لەوێ   پشتیوانیان  كە  بگەیەنن  قەناعەتیان 

رۆژهەڵات گرنگی هەیە؟
ئ��ی��ب��راه��ی��م ع���ەل���ی���زادە: ل���ەگ���ەڵ ح��زب��ە 
لە  ك���ردوە،  دی��ال��ۆگ��ەم��ان  ئ��ەو  دیموكراتەكان 
نەتەوەیشدا  كۆنگرەی  چوارچێوەی  لە  بەشێكدا 
و  هێز  لەگەڵ  تارادەیەك  دیالۆگە  ئەو  هەبوو، 

لایەنەكانی دیكەشدا كراوە .
چارەنوسی  بڵێیت  پێم  كورتی  بە  *ئەگەر 
سوریا  چارەنوسی  ئەوجا  دەگات،  بەچی  ڕۆژئاوا 

چی لێدێت؟
ئیبراهیم عەلیزادە: راستیەك هەیە كۆمەڵێك 
ئیسلامی  كە  داكوتاوە  ریشەیان  لەوێ   چەكدار 
سعودی،  عەرەبستانی  لەلایەن  كە  توندرەون، 
قەتەرەوە پڕچەك كراون و پارەی باشیان هەیە، 
نەك  سعودی  عەرەبستانی  سیاسەتەی  ئ��ەو 
هەموو  لە  بەڵكو  بەرێوەدەچێت،  ل��ەوێ   ه��ەر 

رۆژهەڵاتی ناوەڕاست و زۆر شوێنی دیكەش بەو 
لەناتەبایی  جۆرێك  كە  دەكرێت،  پەیڕەو  جۆرە 
لەگەڵ بەرژەوەندی و سیاسەتی ئەمەریكا هەیە، 
هۆكارەكەشی ئەوەیە كە عەرەبستانی سعودی  
عەرەبی  بەهاری  رووداوەكانی  دوای  بەتایبەت 
لەوەی  نیگەرانە  ئەمەریكا  هەڵوێستی  لە  زۆر 
كە ئەمەریكا لەكاتی خۆی بەهانایانەوە نەیەت 
پشتیشیان  تەنانەت  نەكات،  لێ  پشتیوانیان  و 
زۆری��ان  ب��ەرژەوەن��دی  كە  لەكاتێكدا  بكات  لێ 
قوڵایی  هەوڵدەدەن  ئ��ەوان  ئەوە  لەبەر  هەیە، 
ئاسایشی خۆیان زۆرتر بكەن كێشەكان لەخۆیان 
ڕۆڵێكی  ن��اوچ��ەك��ەدا  ل��ەت��ەواوی  دورب��خ��ەن��ەوە، 
ئ��ەوەی  بۆ  هەبێت  كاریگەرتریان  و  گ��ەورەت��ر 

بتوانن باشتر خۆیان بپارێزن.
ئەو سیاسەتە مانای ئەوەیە كە ئەم هێزانەی 
كە چەكداركراون هێزی بەكرێگیراون نین، بەڵكو 
كۆمەڵێك هێزن كە یەك بیروباوەر و بەرنامەیان 
هەیەو لەسەر بنەمای ئەوە كۆكراونەتەوە، وا بە 

ئاسانی لەو وڵاتە هەڵناكەندرێن .
راستیدا  لە  سوریا  خەڵكی  دیكەوە  لەلایەكی 
بەشێكیشیان  و  بێزارن  ڕژێمە  ئەو  دەس��ت  لە 
كە  میللیەكەی  بەرە  ئۆپۆزسیۆنی  چونەتەپاڵ 
بوون  سوریا  سوپای  لە  بەشێك  خۆی  وەختی 

بە  ئەمانەش  بەینیان،  كەوتۆتە  خوێن  ئەوەش 
دەوڵەتی  گرێدراون،  هەرێمایەتییەوە  سیاسەتی 
ئاسانی  ب��ە  ئ��ەم��ان��ەش  پشتیانە  ل��ە  ت��ورك��ی��ا 

ناكشێنەوە.
جگە لەمانە جمهوری ئیسلامی ئێران لە پشت 
رژێمی بەشار ئەسەدە و هەوڵدەدات یارمەتیدەری 
سەرەرای  ئەمە  بگرێت،  بەروخانی   پێش  بێت، 
ئەوەی كە روسیا دەستی هەیە لە كێشەكاندا. بەم 
جۆرە دەبینیت هاوسەنگییەك لەوێ دروستبووە، 
كە گەلێك ئاڵۆزترە لەو بارودۆخەی كە لە عێراق 
تا  س��اڵ��ی)2003(وە  لە  عێراق  ئەوە  پێكهاتووە، 
كە  دەناڵێنێت،  كێشانەوە  ئەو  بەدەست  ئێستا 
رۆژێك ئارامی بەخۆیەوە نەبینیوە، هەربۆیە لەوێ 
كێشەكان  ئاڵۆزترەو  لێرە  بارودۆخەكە  گەلێك 
ئەوێ  قەیرانەی  ئەو  دەترسن  بونەتەوە،  قوڵتر 
درێژ دەبێتەوە، بەڵام بەچ بارێكدا، هێشتا كەس 
ناتوانێت بزانێت كۆتاییەكەی بە چ بارێكدا دەبێت، 
بەڵام  ئەوەی كە دیارە ئەوەیە كە ئەو نائارامی 
و نائاسایشەی كە لە سوریا هەیە بەو ئاسانییە 
چارەسەر ناكرێت لە ئەنجامدا ئەو ئەزمونەی كە 
بەرێوەدەچێت  و  هەیە  كوردستاندا  ڕۆژئاوای  لە 
تا ئەندازەی خۆی ئەو ئەزمونە درێژ ماوە دەبێت 
بتوانن  زیاتر  ئەوان  گەر  خۆیدان،  ئەندازەی  لە 

خۆیان رابگرن و بتوانن پشتیوانی خەڵكی خۆیان 
بپارێزن و پەرەی پێبدەن دەتوانن لە دیاریكردنی 
چارەنوسی  دوارۆژی سوریادا دەخالەتیان هەبێت، 

هەندێك لە مافی خەڵكی كوردیش بچەسپێت.
* كاتی خۆی وتت كە دەرەنجامی پارسەنگی 
ئەو  بێت،  ب��ەرق��ەڕار  ئاشتی   دەك��ات  وا  هێز  
پرۆسەی  ئێستا  تا  هەرماوە،  هێزە  پارسەنگی 
ئاشتی نەیتوانیوە بە ئاكام بگات، بە بۆچونی تۆ 

ئاكامی ئەو پرۆسەی ئاشتییە بە كوێ دەگات؟
ئیبراهیم عەلیزادە: پارسەنگی هێز هەرماوە، 
تەنانەت زەمینە هەیە و دەتوانرێت بە قازانجی 
ئەوەیە  مەسەلە  بەڵام  بگۆرێت،  كوردی  بەرەی 
بەباشی  كە  ئ��ەوەی  ئیرادەی  )پەكەكە(  لە  كە 
لەو بارودۆخە كەڵك وەربگرێت كەمتر دەبینرێت، 
دەك��رد،  ئەوەمان  چاوەڕێی  هەموو  مەسەلەن 
خەباتی  چەكەكان  خامۆشبوونی  لەگەڵ  كە 
مەدەنی پەرەبسێنێت نەك دامركێنرێتەوە، ئەگەر 
بەجێبهێڵێت،  وڵات  نەدەبوایە  هەر  پێشمەرگە 
بەڵام دەتوانرا بوترێت هەر چەكداری ناكەین و 

لەماڵی خۆمان دانیشتوین.
دەدرا  بڕیارە  ئەو  ڕۆژەی  ئەو  هەر  دەبوایە، 
شارەكانی  هەموو  لە  خۆپیشاندان  دوای  خولی 
بە  بكرایە،  هێمنانە  ب��ە  توركیا  كورستانی 

لەگەڵ  هەبوایە  پەیوەندی  كە  وا  دروشمێكی 
پرۆسەی ئاشتی، بەڵام دەوڵەتی توركیا هەموو 
ج��ەم��اوەرەی  هەموو  ئ��ەو  ئامادەبونی  ڕۆژێ��ك 
هەست پێ بكردایە، واتە هاوسەنگی هێز دەبێت 
وردە  ئەوا  نەیەت  بەكار  گەر  بهێنێیت،  بەكاری 

وردە دەپوكێتەوە.
هەیە  ئێستا  كە  مەترسییەك  لەبەرئەوە   
هەیەتی  كە  فرسەتانەی  لەو  )پەكەكە(  ئەوەیە 
بۆ هاندانی جەماوەر لە پێناو پشتیوانیكردن لە 
گەلی  مافەكانی  پێناو  لە  یان  ئاشتی،  پرۆسەی 
تەنانەت  وەردەگ��رێ��ت،  كەڵك  توركیا  لە  ك��ورد 
و  دەبیندرێت  هەر  ڕۆژئ���اواش  كوردستانی  بۆ 
ئەوەشمان بە بەراستی وتوە كە ئێوە بەو هەموو 
فشارێك  بۆچی  هەتانە  ئەوروپا  لە  كە  هێزەی 
هەیە  فشاریان  دەوڵەتانەی  ئەو  سەر  ناخەنە 
لەسەر ئاستی نێودەوڵەتی و رۆژئاوا، بۆ هەموو 
ڕۆژێك خۆپیشاندان بەردەوام نییە، لە شارەكانی 
ئەوروپا بۆ پشتگیریكردن لە كورستانی خۆرئاوا .
نادەنەوە،  پروپاگەندەیە  ئەو  وەڵامی  بۆچی 
یان ئەگەر واقعییە وازی لێبێنن، گەر واقعی نییە 

وەڵامی بدەنەوە.
كە ئێوە ئازادی كەس پێشێلناكەن، كەس لە 
مافی دیموكراتی مەحروم ناكات، ئێوە ئیمتیازتان 

ئێوە  ئ��ەس��ەد،  ب��ەش��ار  حكومەتی  ب��ە  ن���ەداوە 
پشتیوانی ئەو ناكەن . 

بەو هەموو ئیمكانیە سروشتییەی كە هەیانە 
سەتەلایتی،  تەلەڤیزیۆنی  كەناڵی  چەندین  و 
وڵاتانی  هەموو   لە  لایەنگر  هەزار  سەدان  بە 
هەموشی  كە  دنیا،  دیكەی  وڵاتانی  و  ئەوروپی 
باش رێكخراوە و ئەتوانین بڵێین بەو ئیمكانیاتە 
مادی  ئیمكانیاتی  لە  زۆر  لەوانەیە  كە  مادیەی 

زۆرێك لە وڵاتانی ئەفەریقا زۆرتربێت.
بڕوابونی  كورد  ناسیۆنالیزمی  هەموو  دیارە 
خ���ودی ل��ە دەس���ت���داوە، وات���ە ب��رواب��وون��ی بە 
خۆی  پێی  لەسەر  دەبێت  و  دەتوانێت  كە  خۆی 
وجود  بە  گۆڕانكاری  خۆی  هێزی  بە  ڕاوەستێت 
بێنێت لەو كۆمەڵگایانەدا و مافی خوراوی میللی 
ئەوە  و  نەماوە  ئ��ەوەی  ئ��ەو  بكات،  دەستەبەر 
تەنیا كێشەیەكی نییە كە لەوێ هەبێت، بڕۆ لە 
هەرێمی كوردستانیش هێزێك تا ئەمڕۆش ئاڵای 
كوردستانی یەكگرتوو هەڵدەكات، بەڵام دەچێت 
لەگەڵ شۆفێنیزمترین رێكخراوی ئێرانی بەیانی 

هاوبەش دەردەكات.
*گریمانەیەكت هەیە بۆ ئەوەی كە سەر لەنوێ 
دەوڵەتی  و  )پەكەكە(  نێوان  لە  باكور  لە  شەڕ 
توركیا بێتە پێشەوە، ئایا ئەگەرێكی وەها نزیكە، 



ە 
ەو

ێز
گو

زڕ
ە 

ل
نیا

كرا
ئۆ

ۆ 
ب

67

یان دوورە؟
ئیبراهیم عەلیزادە: بڕوام وایە دوورە، چونكە 
ئەگەر )پەكەكە( بكەوێتە بارودۆخێكی زۆر زۆر 
هێزی  كە  هەیە  توانایەی  ئەو  هێشتا  دژوارەوە 
خۆی لە خەباتی مەدەنیدا دەربخات، تەنیا دەبێت 
بەو قەناعەتە بگاتە، لەبەرئەوەی خەڵكی كورد 
لە توركیا بە لەبەرچاوگرتنی ئەو فشارانەی كە 
بۆ سەر دەوڵەتی توركیا كە لە مەركەزەوە هەیە 
بروا بەخۆبوونی زۆرتر و زیاتر كردووە، تەنانەت 
جۆرێك  لەوانەیە  نەیەوێت  )پەكەكە(ش  ئەگەر 
بەشەكانی  و  كورستان  نێوان  لە  هەماهەنگی 
و  ئەستەنبوڵا  و  ئەنكەرە  لەوانە  توركیا  دیكەی 
شوێنەكانی دیكەش بەرقەرار بێت، لەبەر ئەوە 
گیرۆدەی  داهاتوودا  ساڵی  لە  توركیا  دەوڵەتی 
گیروگرفتی ڕەخنەی گشتی دەبێت، بەو قەیرانی 
نەتەوێت  و  ب��ت��ەوێ��ت  گشتییە  گ��ی��رۆدەب��ون��ە 
ئەوە  جا  دەبێت،  كورستانیش  لە  ك��اردان��ەوەی 
)پەكەكە( لە كۆتاییدا دێنە سەر ئەو قەناعەتەی 
كە لە جیاتی ئەوەی كە خەباتی چەكداری بكاتە 
ئامرازێكی فشار بۆ سەر دەوڵەتی توركیا بۆ هەر 
پرۆسەیەك لە خەباتی مەدەنی كەڵك وەردەگرێت، 
بێگومان ئێمە پێشبینی ئەوە دەكەین، هیوادارین 

بۆ ئەوەش وا بێت .

بیانی  ڕۆژنامەنوسێكی  ڕاب��ردوودا  ماوەی  *لە 
دەڵێت دوای مەرگی )ماندێلا(، ماندێلایەكی تر لە 
دایك دەبێت كە )ئۆجەلانە( گوایە ئازاد دەكرێت 
لە زیندان، شایەتی ئەوەین كە لە وڵاتی)بۆرما( 
پاش  سونچی(  )ئۆنسان  شێوەیە  لەم  كەسێكی 
دەوڵەتی  ئازاردانەی  و  زیندانیكردن  هەموو  ئەو 
بۆرما ئازادكراوە، پێتوایە چارەنوسی ئۆجەلان بەم 
دەیڵێت،  رۆژنامەنوسە  ئەم  كە  دەبێت  شێوەیە 

یان هەر لە زینداندا دەمێنێتەوە؟
 ئیبراهیم عەلیزادە: من لەو باوەڕەدا نیم ئەو 
شتێكی  )ئۆجەلان(  لەگەڵ  )ماندێلا(  ب��ەراوردەی 
دروست بێت، جیاوازییان یەكجار زۆرە بارودۆخی 
كەسایەتییان   و  شەخسیەت  و  باشور  ئەفریقای 
جیاوازە. پێشموابێت ئەمە جۆرێك لە پروپاگەندە 
حزبێكی  بۆ  خۆیدا  سنوری  لە  تەبلیغاتبێت  و 
كارە  ئەو  كە  بێت  پێدراو  رێگە  ئ��ەوە  سیاسی 

بكات، بەڵام ئێمە ئەو تەعبیرەمان نییە.  
*لە رابردودا باسی ئیمتیازی پارچەكانی باشور 
و باكور و رۆژئاوادەكەیت، رەخنەشیان لێدەگریت، 
دەستكەوتانە  و  ئاڵوگۆڕ  ئەو  بڵێیت  پێم  دەكرێ 
یان  بۆ خۆرهەڵات  راب��روودا  ماوەی  لە  كە  چییە 
بەرنامەتاندایە  لە  یان  بەدەستانهێناوە،  ئێران 

بیكەن؟   

لە  ئێمە  بێگومان  ع��ەل��ی��زادە:  ئیبراهیم   
بە  ئەگەر  راب��ردوودا،  پێنج ساڵی  و  ماوەی سی 
بسەنگێنن،  هەڵمان  چەكداری  خەباتی  پێوانەی 
ب��ەردەوام  چەكداری  خەباتی  مەوقعیەتی  ئەوا 
بەدەستەوە  شارمان  ئیتر  بوو  پاشەكشەدا  لە 
بوو  بەدەستەوە  لادێمان  جێمانهێشت،  بە  بوو 
بەدەستەوەبوو،  سنورەكانمان  و  بەجێمانهێشت 
ت��ەواوی  ب��ە  پارتیزانیمان  دی��و،  ئ��ەم  هاتینە 
وەستاندووە، ئەوانە بە پێوانەی خەباتی چەكداری 
هەمووی لە پاشەكشەدایە، بەڵام بە پێوانەیەكی 
كەسێك  ئەگەر  وانییە،  كۆمەڵایەتی  و  سیاسی 
لەگەڵ  رۆژه��ەڵات��دا  كۆمەڵگای  بەناو  بگەڕێت 
سوڕ  سەری  بكات  گفتوگۆ  وڵاتەدا  ئەو  خەڵكی 
دەمێنێت كە چۆن دەوڵەتێكی ئیسلامی توندڕەو 
و  ئیمكانیاتەوە سی  بەو هەموو  و  سەركوتگەر 
نەیتوانیوە  بەڵام  دەك��ات،  حكومەت  ساڵە  پێنج 
چۆكیان  ب��ەوەی  بكات،  چاوترسێن  خەڵكە  ئەو 
پێدابدات یان فریویانبدات و بیانكات بە لایەنگر 
و پشتیوانی خۆی، هیچ كام لەوانەی بۆ نەكراوە، 
جگە لەوانە جۆرێك لە هۆشیاری سیاسی هەست 
كەسێكی  لەگەڵ  كەسێك  هەر  كە  پێدەكەین 
ئاسایی دادەنیشێت، یان لەگەڵ كرێكارێك، ژنێك، 
كارمەندێكی خوارەوەی ئیداری هەست بە جۆرێك 

تێگەیشتن و فەرهەنگی باڵای سیاسی دەكەین، 
بەراستی ئەمە فەرهەنگی كارێكی دیاریكراوە.

رێ��ك��خ��راوەی��ش��ەوە  ڕووی  ل��ە  ل��ەوان��ە  جگە 
رابردوو  لە كەموكوریەكانی  بەشێك  توانیومانە 
پڕبكەینەوە من نمونەیەك دەهێنمەوە، وەختێك 
بوو هەرچی كادر و ئینسانی پێشرەو خۆشەویستی 
بە  بوو  هاتەدەرەوە  هەمووی  بوو  كۆمەڵە  ناو 
دروستبوو  بۆشایی  لە  بەوە جۆرێك  پێشمەرگە، 
دەبینیت  ئێستا  بەڵام  كوردیدا،  ناوكۆمەڵگای  لە 
لە هەر شار، لادێ، كارگەیەكدا ئەوكەسایەتیانە 
رێكخراوەیان  كەسانە  ئەو  جا  بونەتەوە،  پەیدا 

لەگەڵ ئێمە هەبێت، یان نەیان بێت .
دەتوانم بە كۆنكرێتی بڵێم، ئێمە لە سێ بواردا 
تەشكیلاتێكمان هەیە، دەتوانین حسابی لەسەر 
بكەین، راستە ئێمە وەكو سەركردایەتی كۆمەڵە 
لە دەرەوەی  وڵات دەژین، بەڵام لە رێگایەی ئەو 
لەگەڵ  چڕوپڕمان  پەیوەندییەكی  رێكخراوانەوە 
كۆمەڵگاكەمان هەیە، بەردەوام ئاگاداری هەموو 
وردەكارییەكانیانین و لە ناو ئەو كۆمەڵگایەداین.
لە  بەجۆرێك  پەرەپێدان  ب��واری  لە  دووەم: 
چوارچێوەی  لە  ئاشكرا  و  یاسایی  تێكۆشانی 
ڕاستە  ئیسلامیدا،  جمهوری  دیكتاتۆری  ڕژێمی 
ب��ارەی��ەوە،  ل��ەو  ه��ەی��ە  كێشمەكێشێك  خ��ۆی 

هەمیشە رژێم پاشەكشە و پێشرەوی پێدەكات، 
بەڵام لەژێر ئەو فشارەشدا كۆمەڵێك رێكخراوی 
ب��واری  لە  ه��ەڵ��دەدەن  س��ەر  م��ەدەن��ی خەریكە 
وەرزشی  یانەی  ژنان،  كرێكاری،  ژینگەپارێزی، 
ئەوانە پەیوەندی راستەوخۆیان بە ئێمەوە نییە، 
لە ژێر كاریگەری ئەو فكر و بۆچونەدان  بەڵام 

كە ئەوە پێشرەوییەكە بۆ دوارۆژ.
سێیەم: لە هەر شارێك و گەڕەكێك كۆمەڵێك 
دەناسرێن،  كۆمۆنیست  و  چەپ  بە  كەسایەتی 
ئێمەوە  بە  پەیوەندییەكیشیان  جۆرە  هیچ  كە 
بەرێت،  بۆ  دەستیان  ناوێرێت  ڕژێم  بەڵام  نییە، 
دەزان��ن  و  دەیانناسێت  خەڵك  ئەوانە  هەموو 
ئەوەدا  لەكاتی  گرفتدا  و  قەیران  كاتی  لە  كە 
بۆشایی  لە  دێت  وڵات��دا  بەسەر  قەیرانێك  كە 
دەك��ەن��ەوە، هەر  پ��ڕی  ئ��ەوان��ە  ح��زب  نەبوونی 
تەنانەت  گەڕەكێك،  خەڵكی  دەتوانێت  كەسێك 
دەتوانێت خەڵكی شارێك بجوڵێنێت، هەروەها لە 
هەر هەڵبژاردنێكدا كاندید بێت دەنگی زۆرترین 

خەڵك بۆ خۆی ڕابكێشێت.
كە  بۆشاییەی  ئ��ەو  كە  نیشانیدەدات  وات��ە 
هاتن  و  چەكداری  خەباتی  بەبۆنەی  پێكهاتبوو 
زۆر  لە  پڕبۆتەوە،  بەوانە  پێشمەرگایەتی  بۆ 
ئیسلامی  كۆماری  بەراستی  دیكەشدا  ب��واری 

ئێران كۆمەڵێك چاكسازی كردووە لە كوردستان، 
بۆنمونە جادە، كارەبای ڕاكێشاوە بۆ دێهات، ئێستا 
ڕژێم  خەڵاتی  بە  ئەوە  بپرسیت  هەركەس  لە 
ئۆپۆزسیۆن  فشاری  بە  ئەمە  چونكە  نازانێت، 
ئۆپۆزسیۆن  سیاسییەكانی  ح��زب��ە  دەزان����ن 
نەترسێت  لێمان  رژێم  ئەگەر  كە  وایانكردووە 

ئەوانەشمان بۆ ناكات.
بەو پێوانانە كاتێكیش خۆمان هەڵدەسەنگێنین 
هەست ناكەین كە شكستمان خواردووە، لەگەڵ 
نەچۆتە  ئێمە  ستراتیژی  كە  ئاساییە  ئەوەشدا 

پێشەوە.
لە خۆرهەڵات  پێشەوەچونانە كە  ئەم  *بەڵام 
هەیە پێویستی بەوە نییە، لێرەش پێشەوەچونێك 
بێتە پێشەوە، لە نێوان ئێوە وەكو كۆمەڵەكان و 
هێزەكانی دیموكرات و پژاك،  بۆ ئەوەی بتوانن 
ئەمە  كە  هەبێت،  ناوخۆش  لەسەر  كاریگەری 

نابینرێت؟    
دووری  ئ��ەم  بێگومان  عەلیزادە:  ئیبراهیم 
ئێمە  بەڵام  هەیە،  زۆری  هۆكاری  دابرانانە  و 
بەرژەوەندییەكی  بكەین  هەست  هەركوێ  لە 
هەوڵدەدەین  گۆرێدایە  لە  كورد  خەڵكی  باڵای 
لاوە،  بیخەینە  و  بكەین  فەرامۆش  كێشانە  ئەو 
بەڵام لە كاتێكدا كە بەرژەوەندییەك لە گۆڕێدا 



ە 
ەو

ێز
گو

زڕ
ە 

ل
نیا

كرا
ئۆ

ۆ 
ب

73

و  یەكگرتن  لە  جۆرێك  نامانەوێت  ئێمە  نەبێت 
بە  سبەینێ  كە  پێكبهێنین  ڕواڵەتی  وەحدەتی 
خەڵك  سەرنەگرتنییەوە  و  هەڵوەشاندنەوە 
حزب  ئێستا  نمونە  بە  بكەین،  نائومێدی  توشی 
ماوەی  لە  كە  توانیبێتیان  ئ��ەوەی  بەبێ  هەن 
چەندین ساڵ لە دابڕانیان هیچ روونكردنەوەیەك 
ب��دەن ب��ۆ ه��ۆك��اری ج��ی��اب��وون��ەوەی��ان، دووب���ارە 
جۆرە  بەم  خەڵك  دەدەن،  یەكگرتنەوە  بڕیاری 
لە  دەخاتەوەو  دوور  سیاسەت  لە  هەڵسوكەوتە 
لەبەر ئەوە  بێزاریان دەكات،  حزبە سیاسییەكان 
هەنگاو  زەمینەیەدا  لەو  پارێزەوە  بە  زۆر  ئێمە 
سیاسەتێكی  گرنگی  لەهەركوێ  و  هەڵدەبرین 
نامانەوێت  ئێمە  گۆڕێ  نەیەتە  كۆنكرێت  زۆر 

شتێكی رووكەشی بێت.
كۆمەڵەی  یەكگرتنەوەی  ئ��ەو  *مەبەستت 
ش��ۆڕش��گ��ێ��ڕی زەح��م��ەت��ك��ێ��ش��ان و ك��ۆم��ەڵ��ەی 
زەحمەتكێشانە، ئەوەت وتوە كە شتێكی عەجیب 
وەك چۆن  یەكبگرنەوە،  دوو هێزە  ئەم  كە  نییە 
ئەوەی  لەبەر  جیابونەوە،  كە  نییە  عەجیبیش 
پێویستبوونی  و  جیابوونەوە  پێویستبوونی  دەبێ 

یەكگرتنەوە بۆ خەڵكیش روونبكەنەوە؟
لەنێوان  من  بەبروای  عەلیزادە:  ئیبراهیم 
دیموكراتەكانیشدا هەر وایە بەبێ هیچ هۆكارێكی 

سیاسی و كۆنكرێت و قابیلدار بۆ خەڵك، چونكە 
خەڵك كە دەخەوێت و كاتێك لەخەو هەڵدەستێ  
لەم  خۆشیدەویستن  كە  ڕابەرانەی  لەو  بەشێك 
تەكلیفی  ل��ەوب��ەرن،  دیكەیان  بەشێكی  ب��ەرن، 
چییە لەو بارودۆخەدا جگە لەوەی كە واز بێنێت 
لە سیاسەت و لایەنگری بۆ هەردووكیان، بەڵام 
جیابوونەوەیەك كە لەسەر بنەمای جیاوازییەكی 
سیاسی كە روونی بكەینەوە بۆ خەڵك و واقعیش 
لە  لە  جگە  نەبێت  ئاوا  بنەمایەكی  لەسەر  بێت 

نائومێدی هیچی دیكەی لێ بەرهەم نایەت.
هەیە  جدیمان  ڕەخ��ن��ەی  ئێمە  ئ��ەوە  لەبەر 
پێمانوایە  هەروەها  جیابونەوەكان،  ج��ۆری  لە 
ی��ەك��گ��رت��ن��ەوەك��ان��ی��ش دەب���ێ���ت ج���ۆرێ���ك لە 

رونكردنەوەی بۆ خەڵكی تێدا بێت.
ج��ی��اب��ون��ەوەی  بڵێیت  دەت��ەوێ��ت  *ك��ەوات��ە 
كۆمەڵەی زەحمەتكێشان لە كۆمەڵەی شۆرشگێری 
حزبی  ل��ە  دی��م��وك��رات  حزبی  زەحمەتكێشان، 
شتێكی  لە  جگە  ئێران  كورستانی  دیموكراتی 
بۆ  ئەوە  دەبێ  نەبووە،  دیكە  هیچی  شەخصی 

خەڵك روونبكەنەوە؟
و  رێكخراوەیی  شتی  عەلیزادە:  ئیبراهیم 
هیچ  شتانەیە،  ئەو  عاتیفی  و  شەخصی  شتی 

هۆكارێكی سیاسی جدی لە پشتەوە نییە .  

*ئەی بۆ پێتوانییە كە ئەوە ئەرزشێكی باشی 
ناوی  لە  ك��ەم  ژم��ارەی��ەك��ی  لایەنیكەم  هەیە، 

كۆمەڵەكان كەم دەبێتەوە؟
لەگەڵ  زۆر  باشە،  پێمان  عەلیزادە:  ئیبراهیم 
ئەوەین كە ئەو كارە بكرێت، بەڵام لە هەمانكاتدا 
لەخۆ  ڕەخنە  لە  جۆرێك  بە  پشتی  ئەوە  دەبێت 
بەستبێت كە ئەو خەڵكەی بەو حزبانەوە ماندوون 
پەندی لێوەر بگرن، ئەمە داوایەكی ئێمە بۆ ئەو 

مەسەلەیە.       
لەگەڵ  ئێوە  داه��ات��وودا  لە  ئەگەر  *باشە 
كۆمەڵەی شۆڕشگێڕی زەحمەتكێشانی )عەبدوڵای 
خەڵك  بۆ  رونكردنەوە  یەكتانگرتەوە،  موهتەدی( 
لە  یەكگرتنەوەتان  و  جیابونەوەتان  كە   ، دەدەن 

پای چی؟
ئیبراهیم عەلیزادە: بێگومان ئەگەر ڕۆژێك لە 
ڕۆژان شتی وا ڕوبدات دەبێت ئەو رونكردنەوەیە 
زۆر  جیابونەوەیەمان  ئەو  ئێستا  بەڵام  بدەین، 
بوو  جیابونەوەك  بوو،  سیاسی  جیابونەوەیەكی 
لەسەر بنەمای و خەتی سیاسی، رێبازی، ستراتیژ، 

بیروباوەر، بەرنامە جیاوازین.
هێزێكی  نێوان  لە  ت��ەواو  كە  جیاوازییەك 
كۆمۆنیست بە بەرنامەو ڕێبازێكی دیاریكراوەوە 
لەگەڵ هێزێك كە خەبات و خەتی ناسیۆنالیستی 

هەڵبژاردووە.
بە  فراكسیۆنێك  راب��ردوودا  ساڵی  چەند  *لە 
ئێوە  لە  سۆسیالیستی  ڕەوتی  فراكسیۆنی  ناوی 
خراپییە  لە  روو  بارودۆخیان  بەڵام  جیابونەوە، 
قسەیەك هەیە كە هەندێك  لەوانە و هەندێك لە 
كۆمەڵەی زەحمەتكێشان بیانەوێت بگەرێنەوە ناو 
كۆمەڵە، ئێوە لەم بارەیەوە ئامادەن پێشوازییان 
بۆ  هەیە  مەرجێكتان  و  قەید  ی��ان  بكەن،  لێ 

گەرانەوەیان؟
 ئیبراهیم عەلیزادە: ئێمە كاتی خۆی وەختێك 
حزبی كۆمۆنیزمی كارگەری لە ئێمە جیابونەوە، 
لەو  ب��ەرچ��او  ژم��ارەی��ەك��ی  ساڵێك  چەند  دوای 
كادرانەی كە لەگەڵ ئەوان چووبوون ئامادەییان 

دەربڕی كە بگەرێنەوە.
دوات��ر  ك��ە  ب��ری��ارێ��ك��م��ان��دا،  ئ��ەوك��ات��ە  ئێمە 
كرد،  پەسەند  ب��ری��ارەی  ئ��ەو  كۆنگرەكەشمان 
ئەوەی كە هەموو ئەو هاوڕێیانەمان كە رۆیشتون 
رۆژێك لە رۆژان كە ئەندامی حزب بوون ئێستا 
بگەرێنەوە،  ئەندام  وەك  بگەرێنەوە  دەیانەوێت 
نەك بێنەوە ناو ئێمە و دووبارە بە پرۆسەی بە 

ئەندام بووندا  تێپەڕ بن.
روداوێ��ك  ئەگەر  كە  دەك��ەم،  ئەوە  چاوەڕێی 
رەوت��ی  ل��ە  ئێمە  پێشوی  هاورێیانی  ن��او  ل��ە 

سۆسیالیستیدا شێوە بگرێت چاوەڕێی ئەوە دەكەم 
هەر  ئێرانیش  كۆمۆنیستی  حزبی  كۆمەڵە،  كە 
هەمان هەڵوێستی هەبێت، ئەو هاورێیانەش بە 

باوەشی كراوەوە وەربگرێتەوە .     
توشی  راب��ردوودا  ماوەی  لە  قەیرانانەی  *ئەو 
زەحمەتكێشان  كۆمەڵەی  و  سۆسیالیست  رەوتی 
بۆتەوە، ئێوە دەتانەوێت ئەوە بە ئیمتیاز نیشان 
كۆمەڵە  كە  رۆژه��ەڵات  كۆمەڵەی  بە  روو  بدەن 
هەیبووە  كە  پێشبینیكراوی  واقعیەتێكی  لەسەر 
كە  پێیانوابوو  كە  ئەوانەی  گرتووە،  بەرچاوی  و 
كۆمۆنیست  حزبی  نییە،  زەمینەیەكی  كۆمەڵە 
ناتوانێت  ناوە  ئەو  دابنێت،  كاریگەری  ناتوانێت 
و  ئێران  خەڵكی  خواستەكانی  بە  وەڵام���دەرەوە 

كوردستان بێت واقیعی دەرنەچوو؟ 
كە  ئەوەی  راستیدا  لە  عەلیزادە:  ئیبراهیم   
خەڵكی  جەماوەری  و  ك��وردی  خەڵكی  بە  ئێمە 
لێرە  ك��ە  ه��ێ��زان��ەی  ئ��ەو  دەڵێین  كورستانی 
واتە  نین،  ئێمە  رەقیبی  ئەمانە  جیابوونەوە 
ناكەنەوە  پڕ  بۆشاییەك  كە  هێزگەلێكن  ئەوانە 
ئێمە  ئەوە  دەكەینەوە،  پڕی  خەریكین  ئێمە  كە 
گرنگ  بۆچی  كوردستان  لە  كۆمەڵە  وج��ودی 
وج��ودی  و  بۆشایی  چونكە  ب��وو،  پێویست  و 
رێكخراوێكی چەپ و سۆسیالیست لە كوردستان 

هەستی پێدەكرا، حزبی دیموكرات ئەو بۆشاییەی 
بۆ پڕ نەدەكرایەوە كۆمەڵە هات ئەو بۆشاییەی 

پر كردەوە.
ئەوان كە لە كۆمەڵە جیابوونەوە لە راستیدا 
رەقیبی حزبی دیموكراتن، واتە ئەوان كێشەیان 
كێشەیان  دیموكراتە،  حزبی  پێگەی  لەسەر 
نازانن  ئ��ەوان  چونكە  نییە،  ئێمەدا  پێگەی  لە 
ئێمە  ئ��ەوە  لەبەر  هێناوە،  پێگەیە  لەو  وازی��ان 
ئەوەی  بۆ  نییە،  ئەواندا  لەگەڵ  كێشەیەكمان 
لە  هەبوونیان  بۆ  بدەین  روونكردنەوەیەك  كە 

كۆمەڵگای كورستان.
ئەوەیە  دەمێنێتەوە  كە  مەسەلەیەك  تەنیا 
كە ئێمە كە لە ناوی كۆمەڵە كەڵك وەردەگرین  
كۆمەڵە،  خۆشەویستی  بەرچاوگرتنی  لە  بە 
خەباتێكی  سونەتی  بە  ناوە  ئەو  تێكەڵاوبونی 
درێژ ماوە لە كورستان و خوێنی هەزاران گیان 
قازانجكردن  پێمانوایە  لەبەرئەوە  كردوو،  بەخت 
لە  یەكێك  ئ��ەوە  نییە،  شەرعییەتی  ن��اوە  ل��ەو 

هۆكارەكانە .
بە  ئێمە  ك��ە  ئ��ەوەی��ە  دی��ك��ەش  ه��ۆی��ەك��ی 
ئەوان  وەك  بكەین  هەست  كە  نسبەتێك  هەر 
كوردستاندا،  سیاسی  ساحەی  لە  هەیە  دەوریان 
بە  كورد  خەڵكی  چارەنوسی  لە  دەوری��ان هەیە 

هەر ژمارەیەك لێیان نزیكدەبینەوە كێشە نییە، 
نزیك  دیموكرات  لە حزبی  ئەوەی كە  هەروەك  

دەبینەوە. 
ئەو  بەجیابونەوەیەك  ئەگەر  تۆ  *بەبۆچونی 
دەناسرێن،  دیموكرات  حزبی  رەقیبی  بە  هێزانە 
ئەی بۆچی هێزێكی وەكو كۆمەڵەی شۆڕشگێڕی 
حزبی  لەگەڵ  هاوپەیمانیەتی  زەحمەتكێشان 

دیموكراتی كوردستانی ئێران بەستووە؟
ئیبراهیم عەلیزادە: ئەوە بە لای منەوە ئاساییە، 
ئەوەشدا  لەگەڵ  هاوپەیمانن،  كە  ئەوەی  لەبەر 
هاوپەیمانیانە  ج��ۆرە  ئ��ەو  هەیە،  ململانێیان 

بەشێكە لە ململانێكە .
نێوانیان  هاوپەیمانیەتەی  ئەو  وانییە  *پێت 
حزبی  و  زەحمەتكێشان  شۆڕشگێڕی  كۆمەڵەی 
كە  لەوەیە  رووی  ئێران،  كورستانی  دیموكراتی 
ئەوان  كە  بڵێن  دیكەش  لایەنەكانی  و  ئێوە  بە 
و  كۆمەڵە  س��ەرەك��ی  باڵی  دوو  نوێنەرایەتی 

دیموكرات دەكەن لە كوردستانی رۆژهەڵات؟ 
 ئیبراهیم عەلیزادە: ئاخر ئەوە رێكلامە، بەڵام 

لە واقعیەتدا ئەوانە جێگایەكیان نییە.
نە  ناناسێت،  وای��ان  كوردستان  كۆمەڵگای 
حزبی دیموكرات ئەو حزبی دیموكراتەی جارانە، 
كۆمەڵەدا  ن��اوی  ژێر  لە  توانیان  ئەمانیش  نە 

كۆمەڵەیەكی دیكە بە خەڵك بناسێنن.
لە  دەناسییت  رەسمی  بە  كۆمەڵە  چەند  *تۆ 

ئێستادا؟
رەسمی  بە  مەسەلە  ع��ەل��ی��زادە:  ئیبراهیم 
ناسین نییە، مەسەلە ئەوەیە كە چەندێك هەیە.
نەدەبوایە بەو ناوەوە بونایە، لە هەر وڵاتێكی 
پێشكەوتوی دنیا كە قانونی ئەحزاب هەبێ رێگا 
نادات بەوەی كە حزبێك لە خۆوە ناوی حزبەكەی 
كەمەوە  لایەنی  بە  دەبێت  هەڵبژێردرێت،  دیكە 
تریان  ناوكێكی  و  هەبێت  تێدا  جیاوازی  شتێك 

هەڵبژاردبایە .
بەڵام لە مەسەلەی بە ڕەسمی ناسیندا، ئێمە 
و  كۆبوینەوە  لەگەڵیان  نەتەوەیی  كۆنگرەی  لە 
ئەو  لەسەر  ئێمە  تەنانەت  ك��ردووە،  دانیشتمان 
كێشانەی كە لە هەرێم و عێراق دێتە پێشەوە 

بەردەوام پەیوەندی و هەماهەنگیمان هەیە.
*قسەیەك هەیە لەوەی كە ئێوە وەكو ڕێكخراوی 
كۆمەڵە،   _ كۆمۆنیستی  حزبی  كوردستانی 
حزبی  لەگەڵ  جۆرێك  بە  راب���ردوودا  ل��ەم��اوەی 
كرێكارانی  حزبی  ئێران،  كرێكاری  كۆمۆنیستی 
ئێران _حكمەتیست، چونەتە پێشەوە و تۆمەتبار 
دەكرێن بەوەی كە لە رابردوودا ئەم حزبانە بوون 
خێرە  چ  ئەوە  رۆژەگەیاند،  بەم  كۆمەڵەیان  كە 

ئاسایی  لەگەڵیان   پەیوەندییەكانتان  ئێستا  كە 
بۆتەوە؟ 

ئیبراهیم عەلیزادە: ئێمە پرۆژەیەكمان هەیە 
كە بەناوی )پرۆژەی چەپی ئێران( لەو پرۆژەیەی 
ئێمەدا هیچ تایبەتمەندیەك بۆ ئەو هێزانەی كە 
دەزان��ن،  كۆمۆنیست  و  سۆسیالیست  بە  خۆیان 
چ  كەی  بووە،  چی  ئێمە  بارەی  لە  هەڵوێستیان 
وتارێكیان لە دژی ئێمە وتوە، لەگەڵ ئێمە بوون 
جیاوازییەك  هیچ  ن��ەب��وون،  ئێمە  لەگەڵ  ی��ان 
یەكەی  لەیەكە  داوام��ان  نابینین  نێوانیاندا  لە 
حزبی  ح���ەوت  و  بیست  ك��ە  ك���رووە  ه��ەم��وان 
لێیان  هەوڵمانداوە  هەموویان  لەگەڵ  ساسین، 
نزیك ببینەوە، لەم حزبانەش كە بەناوی كارگەڕ 
و كۆمۆنیستەوە كاردەكەن، هەوڵمانداوە لەگەڵ 
ئەوانیشدا دیالۆگ یان لەگەڵ بكەین و كۆبونەوە 
و تەشویقیان لەگەڵ بكەین، بۆ ئەوەی كە بەو 

كۆڕو كۆمەڵە پەیوەست بن.
ئەو  نەمانتوانیوە،  ئێستا  تا  بەداخەوە  بەڵام 
خۆماندا  لای  بە  كۆمۆنیستانە  و  كارگەر  حزبی 
ڕابكێشین، لەگەڵ باڵێك لەوان كە بەناوی حزبی 
لەگەڵ  دەناسرێن،  ئێران  كارگەری  كۆمۆنیستی 
بەرقەرار  دیالۆگێك  و  نزیكایەتی  باڵەیان  ئەو 
بووە، كە ئێمە هیوادارین بتوانین ڕازیان بكەین 

بەوەی كە ئەوان واز لە سێكتاریزمێك كە هەیانە 
بێنن، هەروەها بێننە ناو ئەو كۆبونەوە و )تجموع(
ەی كە حزبە چەپەكانی ئێران پێكیان هێناوە، تا 
كردووە  ساڵانەمان  كۆبونەوەی  سێ  كە  ئێستا، 
لەو بیست و حەوت حزبە، كە تەنیا لە یەكێكیاندا 
بەشداری كردووە،  كارگەری  حزبی كۆمۆنیستی 
سیاسەتێكی  كە  بڵێم  دەم��ەوێ��ت  بەهەرحاڵ 
چەپی  تەواوی  بە  بەرامبەر  كە  جیاواز  تایبەتی 
ئێران هەمانە، واتە یەك پێوانەمان هەیە و یەك 
بەرامبەر  لە هەڵسوكەوتمان  پشتە  لە  ئامانجی 

هەموو هێزەكان.   
*ئەو بۆچوونە لە وەڵامی كێ دایە كە مەیلێك، 
لە  نزیكبوونەوە  پێیوایە  كە  هەیە  گەرایشتێك 
هەر  حیكمەتیست،  و  ئێران  كرێكاری  حزبی 
حزبی  لەگەڵ  كە  ترسناكە  و  خەتەرە  ئەوەندە 
دیموكراتی كوردستانی ئێران و حزبی دیموكراتدا 
دادەنیشین كە بەسەدان شەهیدمان لەو نێوانەدا 

داوە؟
واقعییە  ئەوە  ئەڵبەتە  عەلیزادە:  ئیبراهیم 
بۆ  ب��وو  بیانو  نییە،  گ��ۆرێ��دا  ل��ە  خ��ەت��ەرێ��ك   ،
كە  ئۆپۆزسیۆن  هێزانەی  ئەو  لەنێوان  گفتوگۆ 
بەرژەوەندییەكی  بیانوگرتنیان  دانیشتنەكانیان 
ڕێگەپێدراو  شتێكی  بێت  تێدا  جەماوەری  گشتی 

ئاساییە.
لەناو ئێمەدا لەسەر مەسەلەی هەڵوێستگرتن 
بەرامبەر بە حزبی كۆمۆنیستی كارگەری بۆچونی 
جدی جیاواز نییە، واتە بۆچونێك كە لایەنگرانی 
زۆر بێت، یان بەرهەڵستێكی رێكخراوەی بەهێز 

لەو بارەیەوە بوونی نییە.
*واتە بۆچونێكی جدی هەیە، بەڵام زۆر نییە، 
بەشێوەیەكی تر بۆچونێكی جیاواز هەیە، بەڵام 

كەمینەیە پەیوەندی ئێوە لەگەڵ ئەواندا؟
تەنیا  ئیبراهیم عەلیزادە: بەڵێ هەیە، بەڵام 
بە حزبی كۆمۆنیستی كارگەری گرێ نادرێ و ئەو 
بۆچونە تەواو پێیوایە كە هەوڵدانە لەگەڵ چەپی 

ئێران، سەمەرێكی بە گشتی لێناكەوێتەوە.
* بۆچونی ئێوە لەم بارەیەوە گرنگە؟ 

زۆر  پرۆژەیەكی  ئەمە  عەلیزادە:  ئیبراهیم 
بەسوودە، دەتوانێت رێگە خۆشكەر بێت بۆ كاری 
بۆ  خۆمان  هەوڵەكانی  هەموو  ئێمە  گەورەتر، 
ئێران  چەپی  نزیكخستنەوەی  و  یەكخستنەوە 
تەنیا  ئەمە  بگرە  نابینین،  پرۆژەیەدا  لەو  تەنیا 
گۆشەیەكییەتی، چەندین لایەنی دیكەش هەیە 
بۆ  ك��ردووە،  تۆمارمان  بریارنامەیەكدا  لە  كە 
تا  باشە،  پێموایە  بەتەواوی  و  لەگەڵیدام  خۆم 
بویەتی كەشوهەوای  كە  دەسكەوتێك  ئێستاش 

ناو هێزەكانی چەپی ئێرانی ئارام كردۆتەوە.
تا پێش ئەو هەوڵانە، ئەمان وەختێك كە قسە 
و دیالۆگیان لەگەڵ یەكتر دەكرد، زمانێكی زۆر 
گۆڕاوە،  زمانە  ئەو  ئێستا  دەهێنا،  بەكار  زبریان 
شتی  لەسەر  ڕەخنە  دەكەن،  دیالۆگ  و  گفتوگۆ 
سێكتاریستی  ف��ەزای  ناگرن،  لەیەكتر  لاوەك��ی 
ئەوە  گۆراوە،  نێوانیاندا  لە  پەرستی  رێكخراو  و 
دەستكەوت بووە راستە ئەوە شتێك نییە، چونكە 
چەپی ئێران هەر ئەوە نییە بەڵكو دەبێت ئێستا 
بە  كە  ببینرێتەوە  گ��ەورەی��ەدا  كۆمەڵگا  ل��ەو 
ڕۆژانە  هەڵسوكەوتی  بە  و  فكر  و  بیروبۆچون 

وەكو چەپ دەناسرێت.
*ب��اش��ە ل���ەوە دەت��ان��ەوێ��ت ب��گ��ەن ب��ە چی، 
ئێوە  ك��ە  دەك��ەی��ت  ل��ەوە  ب��اس  ت��ۆ  لەكاتێكدا 
خەریكی هاوپەیمانیەتێك، یان نزیك بونەوەیەك، 
و  بیست  لەگەڵ  جەلەسەیەك  و  دانیشتن  یاخود 
حەوت حزبی چەپی ئێرانین كە لەكاتێكدا ئەمانە 
بەبۆچونی من ئیمكانیاتێكی وایان لەبەردەستدا 
نییە، تەنانەت پێگەو جەماوەریان نییە و نابیندرێن 
ب��ەدەرەوەن،  روو  ئێرانیش  بە  لە  سنورەكان  لە 
ئامادەنین  كاتێكدا  لە  چی؟  بە  ببن  دەتانەوێت 
رێكەوتنێك  دیموكراتدا  وەكو  هێزێكی  لەگەڵ 

بكەن؟

كەمبونی  و  لاوازب��وون  عەلیزادە:  ئیبراهیم 
فەزا  ئەو  بۆ  دەگەڕێتەوە  بەشێكی  حزبانە  ئەو 
لە  ئێراندا  ل��ە  س��ەرك��وت��گ��ەرەی  و  دیكتاتۆری 
بگۆرێت،  ئێران  سیاسی  فەزای  ئەگەر  ئارادایە، 
بە هەر هۆكارێك  واتە كەشوهەوای سیاسییان 
بێت جۆرێكی دیكەی لێ بێت كە ئەو هاوسەنگییە 
راگرێت، هەموو ئەو حزبانەی كە ئێستا زۆر بچوك 
خۆیان  بەشی  هەركامەیان  وەردەگ��رن  بەنمونە 
خەڵك لە دەوری خۆیان كۆدەكەنەوە، ئەوە ئەزمونی 
ئێمە  ئەوە  لەبەر  نیشاندا،  ئەوەی   57 شۆرشی 
پێوانەمان تەنیا مەوقعیەتی ئێستایان نییە، بەڵكو 
هەبونی ئەو بۆچون و فكرەیە لەناو كۆمەڵگادا كە 
دەتوانێت لە كاتی خۆیدا ئەو حزبانە گەورە بكات 
سەرمایەگوزارییەكە  ئەوە  ڕوو،   بیانهێنێتەوە  و 
دەورانێكە  ئامادەكارییەكەو  كاتەدا  و  وەخت  لەو 
بۆ گۆڕانكاری كە لە ریدایە، بۆ نمونە لە میسر 
یەكێك لە كێشەكان ئەوە بوو، لە كاتێكدا هێزیان 
لەناو  نەبوو  كەم  چەپیش  تواناكانی  بوو،  زۆر 
كۆمەڵگای  وەختێك  ب��ەڵام  كۆمەڵگایانەدا،  ئەو 
نایە دەورانی ئەو بارودۆخەوە هیچ  میسری پێی 
كە  بتوانن  نەكرابوو  پێشتر  هەماهەنگییەكی 
لیبراڵەكاندا  و  ئیسلامییەكان  دەنگی  لە  دەنگیان 

دانەپۆشرێت و خەفەنەكرێت.

حزبی  كە  ب��اوەڕەی��ت  ئ��ەوە  لەسەر  *هێشتا 
چەپی  باڵی  بەهێزترین  ئێران  كۆمۆنیستی 
كۆمەڵە  ئ��ێ��ران،  ل��ە  كرێكارییە  ب��زوت��ن��ەوەی 
باڵی چەپ و شۆڕشگێرە  بەهێزترین بزوتنەوەی 

لە كوردستانی ئێران؟           
پێوانەیەكی  ئێستادا  لە  عەلیزادە:  ئیبراهیم 
حزبی  ئ��ێ��ران��دا،  ئاستی  ل��ە  نییە  كۆنكرێت 
بەهێزترین  و  حزب  یەكەم  ئێران  كۆمۆنیستی 
بەنمونە  هەیە  نیشانەیەك  چەند  بەڵام  حزبە، 
زۆر  تەلەڤیزیۆنەكەمان  كەناڵی  كە  حزبێكین 
ڕۆژێك  هەموو  نمونە  بە  ئەمەش  دەبینرێت، 
وڵات  ن��اوەوەی  لە  تەلەفۆن  بیست  لایەنیكەم 

دەكرێت، بۆ ئەوەی پەیوەندیمان پێوە بكەن.
كە  شوێنێك  چەند  لە  ئێران  لە  ه��ەروەه��ا 
شوێنە  لە  تایبەت  بە  هەیە  گلەیی  و  ڕەخنە 
كرێكارییەكاندا ئێمە دەنگی شیعارەكانی خۆمان 

دەبیستینەوە.
بكەین  ب����ەراورد  خ��ۆم��ان  ن��ات��وان��ی��ن  ئێمە 
كارگەر،  رای  ئەقەلییەت،  فیدایی  بەسازمانی 
باشمان  ئیمكانیاتی  حزبێكین  ئێمە  ب���ەڵام 
ئێمە  تەبلیغاتەوە،  و  میدیایی  بواری  لە  هەیە 
حزبێكین لە رووی ژمارەی ئەندامانمانەوە، ئیتر 
ئەوە دەكرێت بژمێردرێن. لە دەرەوەی وڵات كە 

سازمانەكانە  هەموو  لە  )موجاهیدین(  لە  جگە 
سیاسییەكانی دیكەی ئێرانی، نەك هەر چەپ لە 
رووی ژمارەی ئەندامەوە لە هەموویان زۆرترمان 

هەیە .
توانای خۆپیشاندان و گردبونەوە و ئەوانەمان 
لە وڵاتانی ئەوروپای لە زۆربەی زۆری ئەو حزبانە 
زۆرترە، ئەمانە پێوانەن، بەڵام هێشتا ئەمە ئەوە 
كە  بكەم  ئەوە  بانگەشەی  من  كە  ناگەیەنێت 
چەپی  هێزی  گەورەترین  و  بەهێزترین  ئێمە 
پێداویستییە  و  ئیمكانیاتە  لەو  بەڵام  ئێرانین، 
بەهرەمەندین كە بتوانین حزبەكان و هێزەكانی 
دیكە لە دەوری خۆمان كۆبكەینەوە، یان ببین بە 

هەوێنی رێكەوتنیان.
بەهاری  لەسەر  وابوو  بۆچونت  خۆی  كاتی   *
ساڵەی  چەند  ناڕەزایەتی  ڕەخنەو  كە  عەرەبی 
تۆتالیتارییەی  سیستمە  ئەو  بەرامبەر  خەڵكە 
روویدا  ئاڵوگۆڕێك  ئیستیبدادانە  و  دیكتاتۆر  كە 
چ��اوەروان  كە  ئاڵوگۆڕانە  لەو  نمونە  باشترین 
نەكراوبوو دەسەڵات دەستگرتنی ئیخوان و دواتر 
كردنی  زیندانی  تەنانەت  و  كشەپێكردنی  پاشە 
یەكێك لە ڕابەرانی و گروپە و كردنە ئەو لیستەی 
كە ئەمانە یاساغ كراونن پێتوایە بەهاری عەرەبی 

مەرجەكانی خۆی پێكاوە، یان درێژەی هەیە؟

 ئیبراهیم عەلیزادە: بێگومان قەیران درێژەی 
ل��ەو وڵات��ان��ەدا ی��ەك��لان��ەب��ۆت��ەوە، ب��ەڵام  هەیە 
خەباتێكی  ئ��ەوەی  بۆ  نییە،  زەمانەتێك  هیچ 
دەگات،  بەسەركەوتن  هەردەبێت  شۆڕشگێڕانە 
ئەوەتا  بەڵام  بووە،  تەواو  پێشمانوایە  لیبیا  لە 
ژێر  لە  دەرەوە  چەكدارانەی  دەخالەتی  ژێرباری 
هاتە  لەوێ  كە  بارودۆخەی  ئەو  كۆمەڵێك  باری 
گۆڕێ لە بارچوو تەواو بووە، لە سوریا تەواو بووە، 
هێشتا  كە  كراوەیە،  هێشتا  تونس  و  میصر  لە 
و  ئ��ەردەن  وەكو  هەیە  سەرهەڵدانی  زەمینەی 
عەرەبستانیش  تەنانەت  جەزائیر  و  مەراكیش 
تایبەتمەندیان  تەنیا  وڵاتانەش  ئەم  و  قەتەر  و 
بەرێوە  بیانی  بەكرێكاری  ئەمان  كە  ئەوەیە 
سەرەكی  ڕۆڵ��ی  بیانی  كرێكاری  وات��ە  دەچ��ن، 
دەگێڕن لە بەرهەمهێنان و چەرخی ژیانن لەبەر 
ئەو  بەڵام  ئێستا،  نەبوون  قەیران  توشی  ئەوە 
قەیرانە لە ڕێدایە لەو وڵاتانەی كە داینەكردووە، 
شكستەكە  خ��واردووە،  شكستی  جەزیرە  لەگەڵ 
زۆر ترسناكە بۆ لیبیا و سوریا، بەڵام لە وڵاتی 

میصر وڵاتێكی زیندوترە هێشتا مەجال هەیە .
بەبێ  ش��ۆڕش  ن��او  پێنانە  ئ��ام��ادەی  بەبێ 
رێ��ك��خ��راوەی ب��ۆ ن��او ش��ۆرش چ��ارەن��وس ل��ەوە 
زیاتر نابێت، لەبەر ئەوە ئێمە پێمان وابوو هەر 

تەنانەت  ئێمە  بۆ  قازانجە،  بە  ئەوە  روخاندێك 
ئێرانی  دروشمی روخاندنیش كۆماری ئیسلامی 
هەموو  ئێمە  نییە،  رۆژ  تاكتیكی  دروشمێكی 
رۆژێك ئەوە دوپات دەكەینەوە، واتە هەر كەس 
شێوەكان  ل��ە  شێوەیەك  ب��ە  بیروخێنێت  بێت 

لەوانەیە بەسەر خۆماندا بروخێت. 
ئۆكرانیا  لە  ئاڵوگۆرێك  راب��ردوودا  *لەماوەی 
درێ��ژەی  ئ��ەوە  پێنوایە  هەندێك  پێكهاتووە، 
دەڵین،  دیكەش  هەندێكی  یە،  عەرەبی  بەهاری 
لەنێوانیاندا  نییە،  هاوبەش  خاڵێكی  هیچ  نەخێر 
راپەرینەكانی بەهار عەرەبی و ئاڵوگۆڕێك كە لە 
ئۆكراین پێك هاتووە، ئەمە جگە لەوەی ململانێكی 
بەرژەوەندیخوازانەی نێوان ئەمەریكا و روسیایە، 
لەكاتێكدا بەشێك خەڵك  دەخوێنیتەوە  لەوە  چی 
بەشێكی  ئەوروپا،  لە  بەشێك  بە  ببن  داخ��وازن 

تریان پەیوەستن بە روسیاوە؟
قەیرانەی  ئەو  بێگومان  ئیبراهیم عەلیزادە:   
كە لەوێ رویداوە ریشەی لە كێشەكانی ناوخۆی 
ئەو كۆمەڵگایەدایە، بەشی زۆری سەرچاوەكەی 
كە  ئ��ارەزوان��ەی  و  پێشبینی  ئەو  كە  ل��ەوەدای��ە 
سۆڤیەت  یەكێتی  كە  ئەوەی  وای  بۆیان  خەڵك 
هەڵوەشایەوە، ئەوان چاوەڕێی ئەوەیان لێ دەكرد، 
كە لە ژێر سیستمی تازەدا ژیانێكی تازەیان بۆ 

بەدی بێت ئەو ئارەزوانەیان بەدی نەهات.
كە  قەیرانانەی  ئەم  كە  پێمانوانییە،  ئێمە 
لەوێدایە لە ئاكامی دەست تێوەردانی دەرەكی یە 

روسیا و ئەوروپا دەیانەوێت بیكەن لەوێدا.
كۆمەڵگایەك  ك��ە  لەكاتێكدا  ئەمە  ب��ەڵام 
توشی قەیران دەبێت بەدیل و ڕێگایەكی دیكە 
چارەسەرێك  ڕێگا  نزیكترین  بە  جەماوەر  نییە، 
نمونە  بۆ  دەك���ات،  ئ��ەوە  لەبەردەستیدایە  كە 
ناڕازی خەڵكی ئەو وڵاتە  بەشێك لە جەماوەری 
لە  رەخنەیان  و  ئ��ەوروپ��ای  بەدیلی  رویانكردە 
لە  ئەوەی  دوای  ئێوە  كە  بوو،  ئەوە  وڵاتەكەیان 
قەراربوو،  دەرەوە  هاتونەتە  سۆڤیەت  باری  ژێر 
س��ەرم��ای��ەداری  پێشكەوتوی  سیستمێكی  ك��ە 
ئەوروپای  وڵاتانی  وەك��و  خۆشگوزەران  و  تێر 
ئێمە  بۆ  كوا  ئەی  جۆرەبن،  بەو  و  مامەڵەبكەن 
بووە  ئاسۆكەیان  نەهاتووە  لێ  ئەوانمان  وەكو 
تریان  بەشێكی  دیكەشەوە  لایەكی  لە  ئەوروپا، 
رێگای  ئەوە  كە  كردەوە،  لەوە  بیریان  بوو  ئەوە 
رزگاری نییە دەبێت بۆ ئەڵتەرناتیڤی تر بگەرێن، 
وەختێك ئەو ئەو قەیرانە روویدا پێشتر زەمینەی 
ئەو قەیرانە هەبوو، جا ئەوروپا و روسیا كەوتنە 
هەوڵیان  هەركەسیان  و  تێوەردانیەوە  دەس��ت 
بگرن،  خەڵك  چ��اوی  لەبەر  بەدیلێك  كە  دەدا 

قەیرانە  ئ��ەو  س��ەرچ��اوەی  مانا  ب��ەی��ەك  بۆیە 
كێشەكانی  و  كێشمە  كە  سەرچاوەیەكە  لەوێدا 
بەدیل  نەبوونی  بەڵام  وڵاتەكەدایە،  خۆی  ناوی 
نییە،  دیلێك  بە  میصر  وڵاتی  لە  چۆن  هەروەك 
دوای  و  ئیسلامی  ب��ۆ  دەب���ات  پەنا  خەڵك  ك��ە 
لەویش بێزار دەبێت هەوڵدەدات رێگایەكی دیكە 
دیكەش  بەدیلێكی  ئۆكرانیاش  لە  بدۆزێتەوە، 
ئەوروپاییەكان  كە  ئەڵتەرناتیڤێك  لە  جگە  نییە 
ڕاسترەو  ئەحزابی  یان  دان��اون،  لەبەردەستیان 
بەردەمیان  دەیخەینە  نەژادپەرستیش  تەنانەت 
كۆمەڵگایەك  كە  قەیرانە،  تایبەتمەندی  ئەمانە 
توشی قەیران دەبێت هەموو خەڵكەكە دەكەونە 
هەڵوێست  بەپەلە  دەبێت  كە  ب��ارودۆخ��ەك��ەوە، 
خێرا  و  بەپەلە  قەیرانەكە  چونكە  وەرب��گ��رن، 

هاتوە و رۆیشتووە.
و  سۆسیالیزم  ب��ە  بینیت  گ��ەش  *هێشتا 

كۆمۆنیزم؟
تەنیا  م��ن  ب��ەب��روای  ع��ەل��ی��زادە:  ئیبراهیم 
ئەم  نە  واتە  دیكەنییە،  ئەڵتەرناتیڤێكی  رێگایە 
دنیا،  كوێی  هیچ  لە  قبوڵە  ئێستا  ب��ارودۆخ��ەی 
چاوپۆشی  بە  وڵاتانەش  ئەو  خودی  خەڵكی  نە 
لەوەی كە سۆسیالیزمیان قبوڵە، یان قبوڵ نییە 
ئەوەیە ناڕازین، ناڕەزایەتی سەرتاسەری وڵاتانی 

پێشكەوتوی  زۆر  وڵاتێكی  لە  داگرتووە  دنیای 
رۆژهەڵاتی  ئەندۆنیسیا،  فلیپین،  تا  سوید  وەكو 
ناوەراست نابینیت لە هیچ وڵاتێك خەڵك هەست 
بەوە بكات، كە ڕازی یە بەو بارودۆخەی كە تێیدا 
دەژی، لەبەر ئەوە ئەو نارەزایەتی یە بەدیلی چی 
یە، لەكاتێكدا لیبرالیزم نەیتوانی و بەبن بەست 
گەیشت، نیوە لیبراڵی هات بە سیاسەتی ئابوری و 
هەموو شتێكی ترەوە، كە ئەویش هەموی ڕاماڵڕا 
لە هیچ كوێ سەقامگیرنەبوو، ئیسلام هاتووە بە 
ئابوری و سیاسی نەهێناوەتە كایەوەلە  دیلێكی 
هیچ وڵاتێكدا و ئەزمونەكەی شكستی هێنا، ئایا 
بەشەر دەیەوێت هەر خۆی بدات بەدەستی ئەو 
نەدات  خۆی  ئەگەر  ناكەم،  باوەڕ  چارەنوسەوە 
بەڵام  لەبەردەستدایە،  ڕێگایەكی  چ  بەدەستەوە 
ئەوە ئارەزویەكە و ئاواتێكە بۆ دوارۆژ كە لەسەر 
لەسەر  نەك  دام��ەزراوە  واقعی  شتێكی  بەتێنی 
ئەوەی  و  نرخ  بۆیە  ئێمە،  بوونی  پێخۆش  تەنیا 

كە ململانێی بۆ بكەیت.  

 


